
  መበል 33 ዓመት ቁ.250                              ሰሉስ 18 ሰነ 2024           ገጻት 8 ዋጋ 2.00 ናቕፋ

ኣብ ርሑቕ ንዘሎ ነገር ከተለሊ ኣብ ርሑቕ ንዘሎ ነገር ከተለሊ 
ዘይምኽኣል - myopiaዘይምኽኣል - myopia

ቅብኣታት ስዉኣት ስነ-ቅብኣታት ስዉኣት ስነ-
ጥበበኛታት. . .ጥበበኛታት. . .

ተማሃሮ ተውህቦም ክፍትሹ ተማሃሮ ተውህቦም ክፍትሹ 
ዕድል ዝፈጥር መድረኽ!ዕድል ዝፈጥር መድረኽ!

ዒድ ኣልኣድሓ ኣልሙባረክ ብክብ ዝበለ መዓርግ ተባዒሉ

ዒድ ኣልኣድሓ ኣልሙባረክ ናይ 1445 
ህጅርያ፡ ሰንበት 10 ዚ-ልሕጃ - 16 ሰነ 2024 
ብክብ ዝበለ መዓርግ ተባዒሉ።
 ኣብ ከተማ ኣስመራ - ሜዳ ባሕቲ 

መስከረም ኣብ ዝተኻየደ ብሙፍቲ 
ኤርትራ መውላና ሼኽ ሳልም ኢብራሂም 
ኣልሙኽታር ዝተመርሐ ስነ-ስርዓት ሓባራዊ 
ሰላት፡ ሚኒስተራት ዝርከብዎም ላዕለዎት 
ሰበ-ስልጣን መንግስትን ግንባርን፡ ኣብ 
ኤርትራ ዝመደበሮም ኣምባሳደራትን ካልኦት 
ዲፕሎማሰኛታትን፡ ከምኡ’ውን ብኣሽሓት 
ዝቚጸሩ ኣመንቲ ተሳቲፎም።

ኣብ ዕቃበን ድሕነትን ኣከባቢ ዘተኰረ ስልጠና ተዛዚሙ
ሚኒስትሪ መሬት፡ ማይን ኣከባብን ምስ 

ዞባዊ ማእከል ትንቢት ክሊማን ትግባረን 
ኢጋድ ‘ICPAC’ ብምትሕብባር ዝወደቦ 
- ኣብ ተራ ቴክኖሎጂን ጂኦግራፊያዊ 
ስርዓተ-ሓበሬታን ንዘላቕነት ድሕነትን 
ዕቃበን ኣከባቢ ዘተኰረ ስልጠና፡ ብ15 
ሰነ ተዛዚሙ።
 ኣብ’ቲ ንሓሙሽተ መዓልትታት 

ወ/ሮ ማርታ ወልደጊዮርጊስ ዓሪፋ
ኣብ ሚኒስትሪ ፋይናንስን ሃገራዊ ልምዓትን - ዋና ዳይረክተር ክፍሊ ትረዠሪ ወ/ሮ 

ማርታ ወልደጊዮርጊስ ተድላ፡ ብ13 ሰነ ኣብ መበል 63 ዓመት ዕድመኣ ብሃንደበታዊ 
ሕማም ዓሪፋ።
 ድሕሪ ናጽነት፡ ክሳብ 1996 ኣብ ኣታዊ 

ውሽጢ ሃገር ኣብ ምውሳንን ምእካብን 
ግብሪ ሓላፊት ጨንፈር፣ ካብ 1996 
ክሳብ 2002 ኣብ ክፍሊ ትረዠሪ ሓላፊት 
ጨንፈር መንግስታዊ ዕዳን ወፍሪን፣ ካብ 
2002 ክሳብ ዕለተ ዕረፍታ ድማ፡ ኣብ 
ሚኒስትሪ ፋይናንስን ሃገራዊ ልምዓትን 
ዋና ዳይረክተር ክፍሊ ትረዠሪ ብምዃን፡ 
ብትግሃትን ተወፋይነትን ዝሰርሐትን 
ዝመርሐትን ውፍይቲ ዜጋ እያ።
 ወ/ሮ ማርታ ወልደጊዮርጊስ፡ በዓልቲ 

ሓዳርን ኣደ ክልተ ደቂን እያ።
 ስነ-ስርዓት ቀብራ፡ ብ16 ሰነ ኣብ ዓደንጎፎም - ንኡስ ዞባ ሰገነይቲ ተፈጺሙ።
 ሚኒስትሪ ፋይናንስን ሃገራዊ ልምዓትን፡ ብሞት ገዲም ኣባሉ - ዋና ዳይረክተር 

ክፍሊ ትረዠሪ ወ/ሮ ማርታ ወልደጊዮርጊስ ዝተሰመዖ ሓዘን እናገለጸ፡ ንስድራ-ቤታ፡ 
መሳርሕታን ፈተውታን ጽንዓት ተመንዩ።

 ሼኽ ሳልም ኣብ ዘስመዕዎ ንትርጒም ዒድን 
መንፈሳዊ መልእኽቱን ዝገለጹሉ ኹጥባ፡ ዒድ 
ኣልኣድሓ ክብርታት ምትሕግጋዝ፡ ፍቕሪን 
ሰብኣውነትን ዝደምቀሉ ስለዝዀነ፡ ኣመት 
ቤተ-ሰብና፡ ፈተውትናን ጽጉማት ወገናትን 
እንገብረሉ ክቡር በዓል ከምዝዀነ ገሊጾም።
 ድሕሪ’ቲ ብሰንኪ ቅጥዕታት ምክልኻል 

ለበዳ ‘ኮቪድ-19’ ንኣርባዕተ ዓመታት 
ዘጋጠመ ምቊራጽ፡ ሑጃጅ ኤርትራ ሎሚ 
ዓመት ኣብ ስነ-ስርዓት ሕጃ ምስታፎም 
ጠቒሶም ድማ፡ ነዚ መደብ ኣብ ምዕዋት 
ልዑል ኣበርክቶ ንዝገበራ ኣካላት መንግስቲ 

ምስጋና ኣቕሪቦም።
 ሙፍቲ ኤርትራ፡ ንህዝቢ ኤርትራ ኣብ 

ውሽጢ ሃገርን ወጻእን፡ ከምኡ’ውን ዋሕስ 
ሃገርን ትእምርቲ ሓበንን ንዝዀኑ ጀጋኑ 

ሓይልታት ምክልኻል ኤርትራ “ዮሃና” 
ኢሎም።

ዝቐጸለ ትምህርቲ፡ ካብ ሚኒስትሪ 
መሬት ማይን ኣከባብን፡ ሚኒስትሪ 
ሕርሻ፡ ሚኒስትሪ ሃብቲ ባሕሪ፡ ሚኒስትሪ 
መጓዓዝያን መራኸቢታትን፡ ዞባዊ 
ምምሕዳር፡ በዓል-መዚ ኣግራብን እንስሳ 
ዘገዳምን፡ ከምኡ’ውን ካብ ኮሌጅ ሕርሻ 
ሓመልማሎ ዝተወከሉ 35 ሞያውያን 
ተሳቲፎም። 

 እቲ ትምህርቲ፡ ኣብ ጂኦግራፍያዊ 
ስርዓተ-ሓበሬታን ኣጠቓቕማኡን፣ ኣብ 
ትዕዝብቲ መሬት፣ ምስፋር ጂኦግራፍያዊ 
ስርዓተ-ሓበሬታ ኣብ ካርታ፣ ምውዳድ 
‘ሶፍትዌር’ ኣከባብያዊ መደበር፣ መደባት 
ዓለማዊ ትካል ቊጽጽር ኣከባብያዊ 
ውሕስነትን ኣፍሪቃን፣ ትንተና ኣከባቢን 
ኣገዳስነቱን፣ ኲነታት ደርቂን ሜላታት 
ትንታነኡን ኣብ ዝብሉን ካልኦትን 
ኣርእስታት ዘተኰረ ነይሩ።
 ሚኒስተር መሬት፡ ማይን ኣከባብን ኣቶ 

ተስፋይ ገብረስላሰ ኣብ ዝሃቦ መዛዘሚ 
ቃል፡ ሰልጠንቲ ቀሲሞምዎ ዘለዉ 
ፍልጠትን ተመኵሮን ብግብሪ ክሰርሑሉን 
ዓይነታዊ ለውጢ ንምምጻእ ዓጸፋ ክዓዩን 
ብምዝኽኻር፡ ኣብ ምምዕባል ዓቕሚ-ሰብ 
ብሓፈሻ ኣብ መንእሰያት ድማ ብፍላይ 
ኣተኵሮ ክግበር ከምዝግባእ ኣገንዚቡ።
 ካብ ዩኒቨርሲቲ ‘ማክረረ’ ናይ ኡጋንዳ 

ዶ/ር ዳንኤል ዋይስዋ እውን፡ እቲ ስልጠና 
በብጽላቱ ኣብ ዝካየድ ንጥፈታት ኣዝዩ 
ኣገዳሲ ከምዝዀነ ብምሕባር፡ ኣብ ስራሕ 
ዕቃበ ኣከባቢ ኣበርክቶ ክገብር ዘለዎ 
እምነት ገሊጹ።

ደቡብ - ካብ ሕጊ ወጻኢ ዝሰርሓ ትካላት ተቐጺዐን
ኣብ ዓዲ-ቐይሕን መንደፈራን፡ ሕጊ 

ዝጠሓሳ ትካላት ንግድን ወሃብቲ 
ኣገልግሎትን ክቕጽዓ እንከለዋ፡ ንጥዕና 
ሃሳዪ ምዃኑ ዝተሓበረ ሃለኽቲ ድማ 
ተቓጺሉ።
 ኣሃዱ ሕግን ስነ-ስርዓትን ንኡስ ዞባ 

ዓዲቐይሕ ምስ መሻርኽቱ ብምትሕብባር 
ኣብ ንግዳውን ወሃብቲ ኣገልግሎትን 

ትካላት ክገብሮ ብዝጸንሐ ተፍትሽ፡ 
ጉድለት ዝተረኽበን 47 ትካላት ኣራሚ 
ስጒምቲ ከምእተወስደለን፡ ሓላፊት’ቲ 
ኣሃዱ ወ/ሮ ገብርኤላ ይትባረኽ ሓቢራ።
 እተን ዝተቐጽዓ ትካላት - 16 ንጥዕና 

ሃሳዪ ዝዀነ ሃለኽቲ ዝሓዛ፡ 20 መጥፍኢ 
ሓዊ ዘይብለን፡ 2 ካብ ዝተፈቕደለን ወጻኢ 
ክነጥፋ ዝተረኽባ፡ 2 ታቤላ ዘይገበራ፡ 7 
ድማ ናውቲ ቀዳማይ ረድኤት ዘይጸንሐን 
እየን።
 እዚ ከም’ዚ ኢሉ እንከሎ፡ ኣሃዱ 

ሕግን ስርዓትን ንኡስ ዞባ መንደፈራ፡ 
ካብ ዝተፈላለየ ትካላት ንግዲ ዝኣከቦ 

ናይ ተጠቃምነት ዕለቱ ዝወደቐ ሃለኽቲ 
ኣቃጺሉ።
 ሓላፊ’ቲ ኣሃዱ ኣቶ መሓመድ-ኪያር 

ሳልሕ፡ ምስ ናይ ስራሕ መሻርኽቲ 
ብምትሕብባር፡ ኣብ ዓመት ኣርባዕተ ግዜ 
ኣብ ትካላት ንግዲ ክትትልን ቊጽጽርን 
ከምዝካየድ ብምሕባር፡ ካብ ወርሒ ጥሪ 
2024 ጀሚሩ ብዝተገብረ ምቊጽጻር፡ 
መዓልቱ ዝሓለፈ  ሃለኽቲ፡ መግብታትን 
መጸባበቒ ክሬማትን ሒዘን ዝጸንሓ 100 
ትካላት ብገንዘብ ከምእተቐጽዓ፣ ዝተኣከበ 
ንብረት ድማ - ኣብ ቅድሚ ዝምልከቶም 
ኣካላት ከምእተቓጸለ ገሊጹ።

ብሪክስ ብሪክስ 
-  ደሃይ -  ደሃይ 
ሃገራዊት ሃገራዊት 

ጋንታ ጋንታ 
ኤርትራኤርትራ

ባህልን  ባህልን  
ክብርታትን ክብርታትን 
ሰማእታትና ሰማእታትና 

እንታይ እንታይ 
እዩእዩ

ስእሊ - ብኣብርሃም በየነስእሊ - ብኣብርሃም በየነ

ስእሊ - ብኣቤል በረኸትስእሊ - ብኣቤል በረኸት

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ምዝርጋሕ ጋዜጣ 

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ኣብ ርሑቕ ንዘሎ ነገር ከተለሊ ዘይምኽኣል - myopiaሓደ ሰብ ኣብ ርሑቕ ንዘሎ ነገራት 
ብዝግባእ ከለሊ ምስ ዘይክእል፡ ኣብ ጥዕና 
ዓይኑ ጸገም ከምዘሎ ንጹር እዩ። እዚ 
ዓይነት ጥዕናዊ ጸገም’ዚ ብሕክምናዊ 
ኣገላልጻ ‘ማዮፒያ’ (myopia) ይበሃል። 
ይኹን’ምበር፡ እዚ ዓይነት ጸገም ዘለዎም 
ሰባት፡ ኣብ ቀረባኦም ንዘሎ ነገራት 
ብዝግባእ ከለልዩ ኣይጽገሙን እዮም። 
ኣብ ርሕቀት ንዘሎ ነገር ወይ ምስሊ 

ኣንጺርካ ከተለሊ ናይ ዘይምኽኣል ጸገም 
ዘለዎም ገለ ሰባት፡ ግቡእ ሕክምናዊ 
መርመራ ድሕሪ ምክያድ ብዝወሃቦም 
መነጽር ተሓጊዞም፡ ጸገሞም ክፈትሑ 
ይረኣዩ። 
ኣብዚ ጽሑፍ’ዚ እምበኣር፡ ‘ማዮፕያ’ 

እንታይ ማለት ምዃኑ፣ ጠንቅታቱ፡ 
ምልክታቱን ኣፈዋውሳኡን ብዝምልከት 
ሰፊሩ ኣሎ። ሰናይ ንባብ፦

‘ማዮፕያ’ እንታይ እዩ?‘ማዮፕያ’ እንታይ እዩ?
‘ማዮፕያ’፡ ጸርጊ ብርሃን ካብ ደገ ናብ 

ውሽጢ ዓይኒ ክሰግር እንከሎ ኣብ ዘርእዮ 
ናይ ምቕናን ባህሪ ብዝርአ ጌጋታት 
ዝፍጠር ናይ ምርኣይ ጸገም እዩ። ኣብዚ፡ 
ዓይኒ ነቲ ዝመጽእ ብርሃን ብዝግባእ 
ክተቕንኖ ኣይትኽእልን ማለት እዩ። 
ዓይኒ፡ ነቲ ካብ ርሑቕ ናብ ውሽጣ ዝኣቱ 
ብርሃን ብዝግባእ ስለ ዘይተድህበሉ፡ እቶም 
ኣብ ርሑቕ ዘለዉ ነገራት/ምስልታት 
ዝትወጃበሩ ወይ ጽልግል ዝበሉ ኮይኖም 
ይረኣዩዋ። 
‘ማዮፕያ’፡ ልሙድ ጸገም ኣብ ጥዕና 

ዓይኒ እዩ። 20 ሚእታዊት ካብ ህዝቢ 
ዓለም፡ ከም’ዚ ዓይነት ጸገም ዓይኒ ከም 
ዘለዎ ጥዕናዊ ጸብጻባት የመልክቱ። 
ዝተፈላለዩ ዓይነት ‘ማዮፕያ’ እዮም 

ዘለዉ። 
* ቅልል ዝበለ ‘ማዮፕያ’ (Simple my-* ቅልል ዝበለ ‘ማዮፕያ’ (Simple my-

opia)፦opia)፦ ኣብ ከም’ዚ ዓይነት ‘ማዮፕያ’፡ 
ዓይኒ ኣብ ጽቡቕ ጥዕና እያ ትርከብ። 
ግቡእ መነጽር ዓይኒ ብምውዳይ ነዚ 

ዓይነት ጸገም’ዚ ብቐሊሉ ክትፍውሶ 
ይከኣል እዩ። 
* ከቢድ ‘ማዮፕያ’ (High myopia)፦ * ከቢድ ‘ማዮፕያ’ (High myopia)፦ 

እዚ ዓይነት ጸገም ብቐሊሉ ክእረም 
ዝኽእል ኣይኮነን። ኣብ ርሑቕ ንዘሎ 
ነገራት ብዝግባእ ከተለልዮ ዘይምኽኣል 
ጸገም ኰይኑ፡ ገና ካብ ንኡስ ዕድሜኻ 
ዝጅምር ብምዃኑ፡ ዕድመ እናደፋእካ 
ብዝኸድካ መሊሱ ዝበኣሰ እዩ 
ዝኸውን። 
ከቢድ ‘ማዮፕያ’ ዘማዕበሉ ሰባት፡ ከም 

ሓበላ ዓይንን ግላኮማን ብዝኣመሰሉ 
ሕማማት ዓይኒ  ክጥቅዑ ዘለዎም 
ተኽእሎ ዝለዓለ እዩ።
* እናበኣሰ ዝኸይድ ‘ማዮፕያ’ (Patho-* እናበኣሰ ዝኸይድ ‘ማዮፕያ’ (Patho-

logical myopia)፦logical myopia)፦ ከም’ዚ ዓይነት ጸገም 
ዘለዎም ሰባት፡ ዝተፈላለየ ክፋላት ዓይኖም 
ንዝተፈላለዩ ሕማማት ዓይኒ ዝተቓልዐ እዩ 
ዝኸውን። ሓደ ካብቲ ተኣፋፊ ዝኸውን 
ክፋል ዓይኒ ረቲና (retina) እዩ። 
  ምጽባብ ረቲና፡ምጽባብ ረቲና፡
  ገለ ክፋል ረቲና ብግቡእ ዘይምስራሕ -
  ዑረት ከስዕብ ዝኽእል በሰላ፡ ኣብ 

ረቲና ከም ኣብነት ክጥቀስ ይከኣል። እዚ 
ዓይነት ደረጃ ‘ማዮፕያ’ መነጽር ይኹን 
ሌንስ ከዐርዮ ስለ ዘይክእል ጠንቂ ዑረት 
ዓይኒ ኮይኑ እዩ ዝጥቀስ። 
ጠንቅን እቲ ሕማም ከተማዕብል ዘሎ 

ተኽእሎታትን
ኩዕሶ ዓይኑ (eyeball) ኣዝዩ ገዚፍ፣ 

ነገራት ኣሕሊፉ ዘርኢ ተሪር ሽፋን ዓይኑ 
- ማለት ‘ኮርኒያ (cornea) ኣዝዩ ዝቐነነ 
እንተኾይኑ፡ ‘ማዮፕያ’ ከማዕብል ዘለዎ 
ተኽእሎ ዝለዓለ እዩ። እዚ ማለት፡ እቲ 
ካብ ግዳም ዝመጽእ ብርሃን ኣብ ክንዲ 
ናብ ውሽጢ ዓይኒ ዝኣቱ ኣብ ‘ረቲና’ 
እዩ ዝተርፍ። 
‘ረቲና’፡ ነቲ ዝመጽእ ብርሃን ተጠቒማ 

ምስሊ ሰሪሓ ናብ ሓንጎል መልእኽቲ 

እትሰድድ ክፋል ዓይኒ እያ። እቲ 
ብርሃን ብግቡእ ነጺሩ ብ‘ረቲና’ ክንበብ 
ምስ ዘይክእል ግና፡ እቲ ኣብ ቅድሜና 
ዝርአየና ምስሊ ብንጹር ከነለልዮ ዝከኣል 
ኣይኮነን።
ክኢላታት ንጹር ጠንቂ ‘ማዮፕያ’ 

እንታይ ምዃኑ ከለልይዎ እኳ 
እንተዘይከኣሉ፡ ናብ ከም’ዚ ደረጃ 
ከብጽሑ ዝኽእሉ ተወርሶኣዊ ጠንቅታት 
ከም ዘለዉ ግና -ብዙሕ ግዜ ክገልጹ 
ይረኣዩ እዮም። 
ዘካየድዎም መጽናዕትታት ከም 

ዘነጽርዎ፡ ‘ማዮፕያ’ ካብ ዘለዎም ስድራ 
ዝውለዱ ህጻናት እናዓበዩ ብዝኸዱ፡ በቲ 
ጸገም’ቲ ክጥቅዑ ዘለዎም ተኽእሎ ዝለዓለ 
እዩ። ክልቲኦም - ኣቦኦምን ኣዲኦምን 
ከምዚ ዓይነት ጸገም ምስ ዝህልዎም፡ 
እቶም ዝወሉዱ ህጻናት፡ ብ‘ማዮፕያ’ ናይ 
ምጥቃዕ ተኽእሎ መሊሱ ዝዛየደ እዩ።  
ኣብ ግዳም ዄንካ ምጽዋት ወይ ዕዮኻ 

ምስራሕ ዘየዘውትሩ ሰባት፣ ከምኡ’ውን 
ብዙሕ ግዜ ኣብ ተለቪዥን ይኹን 
ሞባይል ቀሪቦም ምርኣይ ዘዘውትሩ ሰባት፡ 
ኣብ ርሑቕ ከባቢ ንዘሎ ነገር ብዝግባእ 
ከለልዩ ብዘይምኽኣል ጸገም ክጥቅዑ 
ዘለዎም ተኽእሎ ዝለዓለ እዩ። 
‘ማዮፕያ’ ብዙሕ ግዜ ካብ ህጻንነት 

ጀሚሩ ዝምዕብል’ኳ እንተኾነ፡ ኣብ 
ብጽሕና ምስ በጻሕካ ክርአ ዝኽእል’ውን 
እዩ። ጠንቂ ናይቲ ምስ ዕድመ ዝመጽእ 
‘ማዮፕያ’፡ ብሰንኪ ወጥርን ከም ሕማም 
ሽኮር ዝኣመሰሉ ካልኦት ጥዕናዊ ጸገማትን 
ዝምዕብል እዩ። 

ምልክታት ምልክታት 
ኣብ ርሑቕ ዘሎ ምስሊ ዝተወጃበረ 

ኮይኑ ምርኣይ- እቲ ቀንዲ ምልክት ናይ 
‘ማዮፕያ’ እዩ። ብተወሳኺ፦
  ምፍዛዝ/ምድካም ዓይኒ፣ ሕማም 

ርእሲ፣ ምጭምጫም ዓይኒ ከም 
ምልክታት ‘ማዮፕያ’ ይጥቀሱ እዮም። 
ዝኾነ ሰብ እዞም ምልክታት ክረኣይዎ 

እንከለዉ፡ ተቐላጢፉ ናብ ሕክምና 
ዓይኒ ከይዱ ግቡእ ምርምር ክገብር 
ይግባእ። እቲ ጸገም ብኣጋኡ ክንክንን 
ፍወሳን እንተረኺቡ ንምእራሙ ኣጸጋሚ 
ኣይከውንን። 

ምክልኻል ምክልኻል 
‘ማዮፕያ’ ብተወርሶ ዝመጽአ 

እንተኾይኑ፡ ንምክልኻሉ ዝከኣል 
ኣይኮነን። 
ኣብ ግዳም ብምውጻእ ስራሕካ 

ምክያድን ግቡእ ጸሓይ ብርሃን ምርካብን 
ሓደ ካብቲ ብ‘ማዮፕያ’ ንኸይንጥቃዕ 
ክንገብሮ ዝግበእ ቅድመ ምክልኻል እዩ። 
ኣብ ጥቓ ኣዒንትና ኣቕሪብና መጽሓፍ 
ምንባብ ወይ ብኮፕዩተር ምዕያይ ምስ 
ዘይነዘውትር እውን፡ ካብ’ዚ ዓይነት ጸገም 
ዓይኒ ንምክልኻል ይከኣል እዩ። 

ምኽሪ ንጥዕና ኣዒንቲምኽሪ ንጥዕና ኣዒንቲ
ኣዒንትና፡ ኣገዳሲ ክፋል ናይ ጥዕናና 

እዩ። ጥዕና ኣዒንትና ክንሕሉን ብጽቡቕ 
ክንምልከትን ሓያሎ ነገራት ክንገብርን 
ካብ ሓያሎ ነገራት ክንጥንቀቕን 
ይግበኣና። እዞም ዝስዕቡ መንገድታት 
ጥዕና ኣዒንትና ንምሕላው ዘኽእሉ 
መንገድታት እዮም፦
* ጽዑቕ ዝኾነ ብሕክምና ዝተደገፈ 

መርመራ ናይ ዓይኒ ምክያድ። ኣዒንትኻ 
ጥዑያት፡ ናይ ምርኣይ ዓቕምኻ’ውን 
ዘተኣማምን ኮይኑ ክርደኣካ ይኽእል 
ይኸውን። ብኽኢላታት ሓካይም ዝተደገፈ 
ጽዑቕ መርመራ ክሳብ ዘየካየድካ ግን፡ 
ርግጸኛ ዄንካ ክትዛረብ ኣይትኽእልን 
ኢኻ። ናብ ሓባራዊ ጸገም ናይ ምርኣይ 
እንተመጺእና፡ ገለ ሰባት ብሓገዝ 
መነጸር ዓይኒ ጽቡቕ ክርእዩን ጥዕናኦም 
ከመሓይሹ ከም ዝኽእሉን ኣይርድኦምን 
እዩ። ብተወሳኺ፡ ምብዛሕትኦም ልሙዳት 
ሕማማት ከም ግላኮማ፡ ብሕማም ሽኮር 
ከምኡ’ውን ምስ ዕድመ ዝመጽእ ጸገም 
ዓይኒ ዝኾነ መጠንቀቅታ ምልክታት 
ከየርኣዩ እዮም ጉድኣት ዘስዕቡ። ስለ’ዚ 

ናብ ሕክምና ብምኻድ ዕሙቕ ዝበለ 
ሕክምናዊ መርመራ ናይ ዓይኒ ምክያድ 
ከምዞም ዝተጠቕሱ ዓይነት ጸገማት ናይ 
ዓይኒ ብኣጋኡ ኣለሊኻ ንምፍዋሶም ከም 
ዝከኣል ኣይንዘንግዕ።
ጥዕና ዓይንኻ ጽቡቕ ከም ዘሎን ናይ 

ምርኣይ ዓቕምኻ ከም ዘተኣማምንን 
ክሕብረካ ዝኽእል ሰብ፡ ክኢላ ሓኪም 
ዓይኒ ጥራሕ እዩ። 
* ብዛዕባ ጥዕና ዓይኒ ስድራቤትካ ግቡእ 

ኣፍልጦ ምርካብ፣ ኣብ ወለዶኻ ዝኾነ 
ጸገም ናይ ዓይኒ ዘለዎ ሰብ ከይህሉ ምስ 
ስድራቤትካ ምምይያጥ፣ ከም’ዚ ምግባር 
ብወለዶ ክሰጋገሩ ንዝኽሉ ጸገማት ናይ 
ዓይኒ ተጠቃዒዒ ምዃንካን ዘይምዃንካን 
ከተለሊ ይሕግዘካ። ኣቐዲምካ ሕክምናዊ 
መመራታት ብምክያድ ድማ 
ንምክልኻሎም ይከኣል።
* ናይ ምርኣይ ዓቕምኻ ንምሕያል 

ግቡእ ኣመጋግባ ምኽታል። ካሮቲ ንጥዕና 
ኣዒንትኻ ኣገደስቲ ምዃኖም ትፈልጥ 
ኢኻ። ኣሕምልትን ፍረታትን ዝበዝሖ 
መግብታት ምምጋብ ንጥዕና ኣዒንትኻ 
ኣዝዩ ኣገዳሲ እዩ። ጥዕና ዘለዎ ኣዒንቲ 
ክንውንን ብ’ኦሜጋ - 3’ ዝሃብተሙ 
ከም ሳልሞንን ቱናን ዝኣመሰሉ ዓሳታት 
ምምጋብ የድልየና። 
* ምጡን ዝኾነ ክብደት ሰብነት ክትዕቅብ 

ምኽኣል። ልዕሊ ንቡር ክብደት ሰብነት 
ምውናን ወይ ከሳዕ ምዃን ብሕማም 
ሽኮር ክትጥቃዕ ዘለካ ተኽእሎ ከም ዘዕብዮ 
መጽናዕትታት የመልክቱ። ሕማም ሽኮር 
ድማ፡ ጠንቂ ግላኮማን ካልኦት ዝተፈላለዩ 
ሕማማት ናይ ዓይንን ምዃኖም ይግለጽ። 
* መከላኸሊ ዓይኒ ምውዳይ - ዝኾነ 

ምንቅስቓስ ወይ ስፖርት ተካይድ 
ምስ እትህሉ መከላኸሊ ዓይኒ ክትወዲ 
ተመራጺ እዩ። እቲ መከላኸሊ ዓይኒ 
መነጽር ወይ ካስኮ ክኸውን ይኽእል። 
ኣብ መከላኸሊ ዓይኒ ዝስኳዕ ሌንስ፡ ካብ 
ዝኾነ ዓይነት መነጽር ወይ ፕላስቲክ 
ብዓሰርተታት ሳዕ ዝተረረ እዩ። 
* ምትካኽ ኣቋርጽ፣ ዘይተትክኽ 

እንተኼንካ ድማ ኣይትጀምር። ምትካኽ 
ሽጋራ ከም ኣብ ኩሉ ክፍሊ ሰብነትና 
ኣብ ኣዒንትና’ውን ከቢድ ጉድኣት’ዩ 
ዘውርድ። ምትካኽ ሽጋራ፡ ምስ ዕድመ 
ብቐሊሉ ብጸገማት ዓይኒ ንኽትጥቃዕ 
ዝሕግዝ ጎዳኢ ልምዲ እዩ። 
* ካብ ጸሓይ ብርሃን ዝከላኸል 

መነጽር ምውዳይ። መነጽር ምስ 
ፋሽን ኣተኣሳሲርና ንርእዮ ውሑዳት 
ኣይኮንናን። ኪንዮኡ ኣብ ጥዕና ኣዒንትና 
ዝህቦ ጥቕሚ ኣዝዩ ጉሉሕ እዩ። ካብ 
ጨረርታ ብርሃን ‘ኡልትራቫይለት’ (ultra-
violet) ይከላኸለልና። 
* ንኣዒንትና ግቡእ ዕረፍቲ ምሃብ። 

ኣዒንትና ነዊሕ ሰዓታት ኣብ ኮምፒዩተር 
ወይ ካልእ ኣተኲሮ ዘድልዮ ስርሓት 
ምጽማድ ብቐሊሉ ክህሰ ከም ዝኽእል 
ምስትብሃል የድሊ። 20-20-20 መምርሒ 
ተኸተል። ኣብ ነፍሲ-ወከፍ 20 ደቓይቕ 
ኣተኲርካ ምስራሕ፡ ን20 ካልኢታት 
ልዕሊ 20 ኣብ ቅድሜኻ ዘሎ ኣእጋር 
ምምልካት። እዚ ካብ ድኻም ዓይኒ 
ክከላኸል ይኽእል።
 
          ምንጪ፦ health line          ምንጪ፦ health line

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ቅብኣታት ስዉኣት ስነ-ጥበበኛታት. . .ቀጽሪ ሃገራዊ ቤተ-መዘክር ኤርትራ 
ኣቲኻ፡ ኣብ ቀዳማይ ክፋል ናይቲ ህንጻ 
ብስዉኣት ስነ-ጥበበኛታት ዝተዳለወ 
ቅብኣታት ይቕበለካ። እዚ ብየማንን 
ጸጋምን ናይቲ ቐዳማይ መረባ (ኮሪዶር) 
ዝርከብ ቅብኣታት’ዚ፡ ቀባእቱ ቅድሚን 
ድሕሪን ናጽነት ዝተሰውኡ፡ ውጽእ ዝበለ 
ስነ-ጥበባዊ ጽባቐ ዘለዎ ዕዮታት ዘፍረዩ 
እዮም። 

ኣብ ከባቢ 20 ሰነ ዝዳሎ ዓምዲ ባህልን 
ስነ-ጥበብን ነዚ ክፋል’ዚ ካብ ዝሓዝኦ 
ሳልሳይ ዓመቱ ዀይኑ። ሎሚ ግን 
ክሰግራ ኣይደለኹን። ብቘጸራ ናብቲ ኣብ 
1 ጥሪ 1992 ብሓርበኛ ኣቦና ወልድኣብ 
ወልደማርያ ብወግዒ ዝተኸፍተ ሃገራዊ 
ቤተ-መዘክር ኤርትራ ኣቢለ። ሓላፊ 
ቤተ-መዘክር ኤርትራ ዶክተር ዮሴፍ 
ልብሰቓል ብዛዕባ’ቲ ቅብኣታት ክጽሕፍ 
ምስ ተወከስኩዎ “ነዚ ቕዱስ ዕላማ ደኣ 
ማዕጾና ክፉት’ዩ፡” ብምባል ዝሕግዙኒ 
ኣባላት መደበለይ። ነቲ ቅብኣታት ወሰን 
ኢልና ንምርኣይ፡ ተጋዳላይ ስነ-ጥበበኛ 
ሃይለ በርሀ፡ ኣባል ቤተ-መዘክር ኤርትራ፡ 
በቲ ኣብ የማናይ ኵርናዕ ዝርከብ ቅርጻ 
ከላልየኒ ጀመረ። 

ግርማይ ገብረልኡል (ሓኽሊ)

“ዘይተወድአት ውድእቲ” ቅብኣ ሃይለ ገብረሚካኤል

ገብርኣብ ተኽለ (ጌብ)

ኢደ-ጥበባዊ ስራሕት ክብሮም ጋርዛ ቅብኣ ብኣማኑኤል ኣፈወርቂ

ክብሮም ጋርዛ

“ቀያሕ ዕንበባ” ብግርማይ ሓኽሊ

“ዝረፈዶ ሸቃላይ” ገብርኣብ ተኽለ (ጌብ)

ኣማኑኤል ኣፈወርቂ

ሃይለ ገብረሚካኤል

“ህጁም” ብግርማይ (ሓኽሊ)

ተጋዳላይ ክብሮም ጋርዛ ኣብ ሜዳ 
ብዝቐረጾ ዝተፈላለየ ኢደ-ጥበባዊ ስራሓት 
ኢና ፈሊምና። “ክብሮም ጋርዛ ሓደ 
ካብቶም ሓያላት ቀረጽቲ ተጋደልቲ 
ዝነበረ’ዩ። ክትኣምኖ ብዘጸግም ጥበብ 
ካብ ዓንቋ ዝበሃል ፈኲስ ዕንጸይቲ ዝጸርቦ 
ዝነበረ ድማ’ዩ እዚታት። ክብሮም ጋርዛ 
ኣብ 1975 ካብ ቤት-ማእሰርቲ ሰምበል 
ብስርሒት ምስ ወጽኡ ናብ ሜዳ 
ዝተሰለፈ፡ ድሕሪ ናጽነት ኣብ 1999 ድማ 
ብሕማም ዝተሰውአ ምኵር ስነ-ጥበበኛ 
እዩ። ብትምህርቲ ዘጥረዮ ዘይኰነ፡ ፍሉይ 
ተውህቦኡ ዘርኣየሉ ንዝተፈላለየ ንጥፈታት 
ገድልን መነባብሮ ሕብረተሰብናን ዝገልጽ 
ቅርጻታት ድማ ኣፍርዩ፡” ብምባል ይገልጾ 
ሃይለ በርሀ። “ዝሓልብ ጓሳ”፡ “እተጥቡ 
ኣደ”፡ “ግፍዒ ጸላኢ ኣብ ሽዕብ” ዝርከቦ 
ብርከት ዝበለ ቅርጻ ድማ ንምርኢት 

ተዳልዩ ኣሎ።
ካብዚ ኣደናቒ ኢደ-ጥበባዊ ፍርያት 

ሰጊርና ናብቲ ብስዉእ ስነ-ጥበበኛ ሃይለ 
ወልደሚካኤል ዝተዳለወ ቅብኣታት 
ኣበልና። ኣብቲ እዋን’ቲ ሃይለ እቲ 
እንኮ ልዑል ትምህርቲ ቕብኣ 
ተኸታቲሉ ንሜዳ ዝወጽአ ተጋዳላይ 
ስነ-ጥበበኛ እዩ ነይሩ። ኣብ ኣዲስ-
ኣበባ ዝተማህረን ንብዙሓት ተጋደልቲ 
ስነ-ጥበበኛታት ዝጸለወን ዝመሃረን 
ዓቢ ስነ-ጥበበኛ ድማ’ዩ። ስነ-ጥበበኛ 
ሃይለ ወልደሚካኤል ኣብ 1978 ናብ 
ሜዳ ተሰሊፉ ብ1983 ኣብ ዓዲ-ጸጸር 
ተሰዊኡ። ዝተፈላለየ ዕዮታት ቅብኣ 
ዘፍረየ ሃይለ፡ ንብዓልቲ ቤቱ ኮፍ 
ኣቢሉ እናቐብኣ፡ ነታ ቕብኣ ከይወድኣ 
ኲናት ስለ ዘርከበ ከቲቱ ብኡ ኣቢሉ 
ኣይተመልሰን። እታ ቕብኣ ድማ 
ሓንቲ ካብ ተዘከርቲ ዕዮታቱ ኰነት። 

ሕብረ-ዘይቲ ብጥልቅዩ፡ ካንቫስን ብራሽን 
ከይተሓጽበ ብድድ ኢሉ’ዩ ከቲቱ። 
እዛ ዘይተወድአት ቅብኣ፡ ብብጾቱ ስነ-
ጥበበኛታት፡ “ዘይተወድአት ውድእቲ 
ቅብኣ” ተሰምየት። 
ስነ-ጥበበኛ ኣማታይ እዩ። ካብ 

ህሉው ኩነታት ተበጊሱ ንመጻኢ 
ዝኣመተ ዕዮታት የፍሪ። ሻድሻይ 
ወራር ቅድሚ ምፍሻሉ፡ “ክፈሽል’ዩ!” 
ዝብል ምልክት “ኤክስ” (X) ዝገበረላ 
ቅብኣኡ ድማ ሓንቲ ካብተን 
ተጠቀስቲ እያ። ብሓጺሩ ሃይለ፡ 
ኣብነት ዝበዝሑ ቀባእቲ ተጋደልቲ 
እዩ።
ዝቐጸለ ቅብኣ ናይቲ ብዋዛኡን 

ተረካብ ዘረባኡን ፍሉጥን ፍቱውን 
ዝነበረ ገብርኣብ ተኽለ (ጌብ) እዩ። 

ጌብ፡ ኣብ 1976 ንሜዳ ወጺኡ፡ ብዙሕ 
ስነ-ጥበባዊ ፍርያት ኣፍርዩ፡ ናጽነት ርእዩ፡ 
ኣብ 2001 ዝተሰውአን ኣባል ቤተ-
መዘክር ኤርትራ ዝነበረን’ዩ። ተጋደልቲ 
ኣብ ሜዳ ክስእሉ እንከለዉ፡ ዝበዝሐ 

ክዉንነታዊ ቅብኣታት እዮም ዝቐብኡ 
ነይሮም። ጌብ ኣብ ሰኒታ፡ ኣስመራ፡ 
እዩ ዓብዩ። ኣብ ሜዳ እንከሎ ህይወት 
ገዛውቱ ዘኪሩን ናፊቑን ዝቐብኣ ቅብኣ 
ድማ ብዙሕ ኣድናቘት ኣትሪፋትሉ። ነቲ 
ኣብ ኣእምሮኡ ዝተሳእለ ምስሊ ገዛውቱ 
ኣብ ስእሊ ኮፍ ኣቢልዎ። ማዕረ-ማዕረ’ቲ 
ገድላዊ ኣሳእል ድማ ዝኽሪ ገዛውቱን 
ኣስመራን ሓዘል ቅብኣታት ቀቢኡ። 
ቅብኣ “ዝረፈዶ ሸቃላይ” ሓንቲ ካብተን 
ህቡባት ዕዮታቱ እያ። 
ካብቲ “መስተንክራዊ” ዕዮታት ገድሊ 

ተባሂሉ ዝግለጽ ብዙሕ፡ ናይ ውልዶ ስነ-
ጥበበኛ ግርማይ ገብረልኡል (ሓኽሊ) እዩ። 
ሓኽሊ ዝተባህለሉ፡ ተሪር ብምንባሩ’ዩ። 
ሓኽሊ ኣብቲ ኣብ ፈለማ ዒስራታት 
ዝነበረሉ ዕድመ ኣደናቒ ጽባቐ ዝነበሮ 
ቅብኣታት’ዩ ኣፍርዩ። ኣብ ንኡስ ዕድሚኡ 
ተሰሊፉ፡ ናብ ቤት-ትምህርቲ ሰውራ ኣትዩ 
ካብኡ ዝተጋደለ ኣዝዩ ፍሉይ ተውህቦ 
ዝነበሮ ድማ’ዩ። እንተዀነ፡ ኣብ ዝበርቕ 
ዝነበረ ሓያል ተውህቦኦ፡ ኣብ 23 ዓምቱ 
ኣብ ወፍሪ ባሕሪ-ነጋሽ ኣብ ግንባር ናቕፋ 
ተሰዊኡ። ካብቲ ህቡብ ቅብኣታቱ ድማ 
ተጋዳላይ ረሃጹ እናኣንጠብጠበ ክሃጅም 
እንከሎ እትገልጽ ምስሊ ተጋዳላይ ዝሓዘት 
“ህጁም” ዘርእስታ ቅብኣ እያ። ኣብ ንኡስ 
ዕድሚኦም ቅልጡፍ ምዕባለ ካብ ዘርኣዩ 
ስነ-ጥበበኛታት ገድሊ ሓደን ቀንድን’ዩ። 
ሓያል ገላጺ ድማ ነበረ። ነዛ “ህጁም” 
ዝሰመያ ቅብኣኡ ምስ ወድአ፡ ሓንቲ 
“ሕጽቦ” ዝሰመያ ቅብኣ’ዩ ጀሚሩ። ናይ 
ውጉኣት ተጋደልቲ ክዳውንቲ ዝሓጽባ 
ኣዴታት ቅብኣ ንኽቐብእ፡ ደቀንስትዮ 
ኣባላት ኢደ-ጥበብ ኣኪቡ ተር ኣቢሉ 
ከም ዝሓጽባ ገበረን። ነቲ ትርኢት ብርሳስ 
እናሰኣለ ደቂቕ ትዕዝብቲ ወሰደ። ነዚ 
ናይ ርሳስ ስእሊ ናብ ቅብኣ ክቕይሮ 

ኣብ መስርሕ እንከሎ፡ ከይወድኣ 
ከቲቱ። ኣይተመልሰን። 

“ቀያሕ ዕንባብ” ዝሰመያ ቅብኣኡ’ውን 
ሓንቲ ካብተን ደቂቕ ዝርዝራት ዘለወን 
ቅብኣታቱ እያ። እዛ ኣብ ዕንበባ ጽገሬዳ 
ዛዕዛዕታ ብሕብሪ ጐሊሑ ዝርኣየላ 
ቅብኣ’ዚኣ ቀንዲ ዘፍለጠቶ እያ። እዚ 
ኣብ ዕንበባ ዝርአ ጽባቐ ዛዕዛዕታ’ዚ ደሓር 
ኣብታ ዝሃጅም ተጋዳላይ ዝሰኣለሉ፡ 
ነጠብጣብ ርሃጽ ናይቲ ተጋዳላይ ጐሊሑ 
ከም ዝርአ ብሕብሪ ብምቕባኡ ዓቢ ዝና 
ኣጥረየ። 

ሸባብሸባብ
ሃሃ ማማ መመ ተተኤኤ

ኢሂን ምሂንኢሂን ምሂንኢሂን ምሂንኢሂን ምሂን ባህልን ክብርታትን ሰማእታትና እንታይ እዩባህልን ክብርታትን ሰማእታትና እንታይ እዩ

ፊዮሪ ተስፉ
(ማ/ቤ/ጽ/ ሃማመተኤ)

ውሽጣዊ ድርኺት ዝመንቀሊኡ 
ሕሉፍ ብጻይነት - ኣነ ኽሓልፍ 
ንስኻ ጽናሕ ምባል። እናተበጀኻ 
ስለ ኻልኦት ምሕሳብን ክብሪ ገዛእ 
ርእስኻ ጐሲኻ ንኻልኦት ክብሪ 
ምሃብን። ስራሕካ ዘይምትዕብባይ። 
እንኩም’ምበር ሃቡ ዘይምባል። 
ኵነታት ብዘየገድስ ግዙኡ ዘይምዃን 
እኳ ደኣ ተመሊስካ ጐይታ ኵነታትካ 
ምዃንን ናብ ረብሓኻ ምልዋጥን። 
ምስኡ ኸኣ ዘይምዕዝምዛም። ኣብቲ 
ዘይምዕዝምዛም ከኣ ንዝተፈላለየ 
ተርእዮታት ፍታሕ ምንዳይን 
ምምጻእን። ነቲ ዘይትርእዮ መጻኢ 
(ናጽነት) ብእምነት ምጭባጥን 
ከም ዝኸውን ምእማንን። እኽሊ 
ጥራይ ዘይኰነ፡ ሰብ’ውን ከም 
ዝዝራእ፡ ተመሊሱ ምስ መትከሉን 
ተወፋይነቱን ብኻልእ ከም ዝውለድን 
ከም ዝቕጽልን ምእማን። ኣብ ክንዲ 
ኣብ ደቀቕቲ ነገራት ተሸሚምካ 
ደው ምባል ናብ ዕብይ ዝበለ ስእሊ 
ምጥማትን ምኻድን።

***

ግርማይ ኣብርሃም
(ማእከላይ ቤት ጽሕፈት ሃኮሰኤ)

ቅድም ቀዳድም ሃገር፡ እቲ 
ቀንድን ሓባራውን መለለዪ ባህሊ 
ሰማእታትና እዩ። እታ ሃገር ትበሃል 
ናይ ሓባር ጠርናፊት እንተ ዘየላ፡ 
ኩሉ ትነብሮ ሂወት ክብረት ኣልቦን 
ከንቱን ምዃኑ ብኣጋኡ ዝተረድኡ 
እዮም - ሰማእታትና። ካብ ኣሜሪካ 
ይኹን ደብርታት ህይወቶም 
ክውፍዩ ወፊሮም። ከምቲ ጀነራል 
ስብሓት ኤፍሬም ኣብ ገለ ኣጋጣሚ 
ዝበሎ፡ ቕኑዕ ይኹን ጌጋ፡ “ሃገረይ”፡ 
እዩ ጭርሖኦም። ነዚ ኣብነት ዝኾነና 
ኣብ መጽሓፍ ህያው ደብሪ፡ ኣብ’ታ 
ህያው ደብሪ እትብል ግጥሚ፡ ናይ 

ሚኪኤል እያሱ
(ሚኒስትሪ ምክልኻል፡ ጎስጓስን 

ሓበሬታን ሜካ 74)

ናጽነት ኣዝዩ ከቢድ ዋጋ 
ተኸፊልዎ’ዩ መጺኡ። ህይወትካ 
ምኽፋል ብዓቢኡ ኣሎ። ኣካላትካ፡ 
ማህጸንካ፡ ዕድልካን መጻኢኻን 
ምውፋይ’ውን ካብ መስዋእቲ 
ፈሊኻ ዝረአ ኣይኰነን። ተወፋይነት፤ 
ንዕላማኻ፡ ሃገርካን ህዝብኻን ውፉይ 
ምዃን፤ ካብ ንዓይ ንብጻየይ ይጥዓሞ፤ 
ኵኖ ውልቅኻ ብዛዕባ ሓባራዊ 
ዕላማ ምሕሳብ፤ ወጽዓን በደልን 
ዘይምቕባል፤ ንስለ ፍትሒ ምስያፍ 
ወዘተ. መለለዪ ባህልን ክብርታትን 
ሰማእታትና እዮም። 

***

ኣሚራ ሰናይ
(ሚ/ ትምህርቲ፡ ኣማኻሪት ስነልቦና)

ፊልማዊት መዓሾ 
(ሚኒስትሪ ሕርሻ)

ኣብ ክንዲ ብጾት፡ ህዝቢ፡ ሃገር በጃ 
ምሕላፍ፤ ኣነ ክጥዕመኒ፡ ክወጽእ፡ 
ክርአ ከይበልካ ንሃገርካን ህዝብኻን 
ዝለዓለ ኽብሪ ምሃብ፤ ንዕላማኻ 
መስዋእቲ ምኽፋል፤ ሃገራውነት፣ 
ተወፋይነት፣ ርእሰ-ተኣማንነት፣ 
ሚስጥራውነት፣ ተጻዋርነት ወዘተ. 
እቶም ቀንዲ መለለዪ ባህልን 
ክብርታትን ሰማእታትና እዮም።

***

መምህር ኪዳነ ሽሞንዲ
(ቤት ትምህርቲ ዋርሳይ ይከኣሎ)

ሰማእታትና፡ እቶም ንዓወት ሓፋሽ፡ 
ዓወት ንሓፋሽ እናበሉ እታ እንኮ 
ህይወቶም በጃ ዝኸፈሉ ጀጋኑ’ዮም። 
ትንፋሶም ካብ ኣካሎም ሞሊቓ ንፋስ 
ናጽነት፡ ቅሳነትን ሰላምን ብምፍጣር 
እቶም ዝተረፍና ነስተማቕሮ ኣሎና። 
ሰማእታት ከም ሽምዓ እናመኸኹ፡ 
ንጸላም መግዛእቲ ዘባርር ብርሃን 
ናጽነት ወሊዖም ሓሊፎም። ንቕሓት 
ዝደፍኦ ተወፋይነት ስዉኣት፡ ነቲ 
ዘይከኣል ከም ዝከኣል፡ ነቲ ዘይከውን 
ዝተባህለሉ ናጽነት ኤርትራ ኸኣ ከም 
ዝኸውን ዝገበረ ሓይሊ’ዩ። ብፍቕሪ 
ሃገር ተሳዊሩ ዝተወልዐ ሰውራ፡ 
ሽግ ሃገራውነት ኣብሪሁ ንኹሉ 
ደላዪ ናጽነት መገዲ ኣርእዩ እዩ። 
ሰውራውን ሃገራውን ባህልን ክብርን 
ኮስኲሶም ሳላ ዝሓለፉ ሰማእታትና 
ብተግባሮምን ሓድጎምን ኣብ ቅድሚ 
ነፍሲወከፍ ዝመጽእ ወለዶ ኤርትራ 
ወትሩ ዝኩራት እዮም።   

ወትሩ እንምልከቶ ባህልን 
ክብርታትን ሰማእታትና፡ ካብቲ 
ክቡር ባህልን ክብርታትን ህዝቢ 
ኤርትራ ዝመንጨወን ተመሊሱ 
ብምኹላዕ ዝማዕበለን እዩ። ባህሊ 
ስራሕ፡ ተወፋይነት፡ ጅግንነት፡ 
ጽንዓት፡ ሓድሕዳዊ ምክብባር፡ 
ፈጠራውነት፡ ሃገራውነት፡ ሓልዮት፡ 
ብጻይነት፡ መትከላውነትን ወዘተ. 
ካብቶም ሰማእታትና ዝሃነጽዎም 
ባህልን ክብርታትን ክንጠቅስ 
ንኽእል። ህዝቢ ኤርትራ ህላወኡ 
ንምርግጋጽ፡ ንዘመናት ክዅስኵሶምን 

ሰብ ከለዉ ንሰብ ዝሓልፉ፣ ሰብ ከለዉ ንሰብ ዝሓልፉ፣ 
ስነምግባር ዝውንኑ፣ ካብ ናይ ውልቂ ስነምግባር ዝውንኑ፣ ካብ ናይ ውልቂ 
ሓባራዊ ራእዩ ዘቐድሙ፣ ልዕሊ ሓባራዊ ራእዩ ዘቐድሙ፣ ልዕሊ 
ምንባር ዕላማ ዝሰርዑ፣ ናጻን ሓራን ምንባር ዕላማ ዝሰርዑ፣ ናጻን ሓራን 
ዝኾነት ሃገር ንምህናጽ ብጅግንነት ዝኾነት ሃገር ንምህናጽ ብጅግንነት 
ተዋጊኦም፡ በጃ ሓሊፎም፡ ንመጻኢ ተዋጊኦም፡ በጃ ሓሊፎም፡ ንመጻኢ 
ወለዶ ዘረክቡ፣ ንሓፋሽ ዝነብሩ፣ ወለዶ ዘረክቡ፣ ንሓፋሽ ዝነብሩ፣ 
ንኽብረት፡ ንናጽነት፡ ንሓድነት፡ ንኽብረት፡ ንናጽነት፡ ንሓድነት፡ 
ንንቕሓት፡ ንጭውነት ቀዳምነት ንንቕሓት፡ ንጭውነት ቀዳምነት 
ዝህቡ፣ ንዘይንቡር ኵነታት ከም ዝህቡ፣ ንዘይንቡር ኵነታት ከም 
ተራ ነገር ርእዮም ናብ ዕላማኦም ተራ ነገር ርእዮም ናብ ዕላማኦም 
ዝጥምቱ፣ ራኢኦም ከዐውቱ ንኹሉ ዝጥምቱ፣ ራኢኦም ከዐውቱ ንኹሉ 
ባህርያዊ ስምዒታቶም ገቲኦም ባህርያዊ ስምዒታቶም ገቲኦም 
ዝጉዓዙ ወዘተ. እዮም ስዉኣትና። ዝጉዓዙ ወዘተ. እዮም ስዉኣትና። 
መለለዪኦም እውን ንሱ’ዩ።መለለዪኦም እውን ንሱ’ዩ።

ሰማእታትና፡ ናጽነትና ከም ሰማእታትና፡ ናጽነትና ከም 
‘ትመጽእ እምበር ንሕና ንናጽነት ‘ትመጽእ እምበር ንሕና ንናጽነት 
ክንርእያ ኢና ዝብል ትጽቢት ክንርእያ ኢና ዝብል ትጽቢት 
ኣይነበሮምን። ንራህዋ ሓፋሽ ክብሉ ኣይነበሮምን። ንራህዋ ሓፋሽ ክብሉ 
እታ ዘይትትካእ ህይወቶም ክብጅዉ እታ ዘይትትካእ ህይወቶም ክብጅዉ 
ድምብርጽ ዘይብሎም እዮም። ድምብርጽ ዘይብሎም እዮም። 
ካልኦት፡ ጻማ ጻዕርና ሓቢርና ካልኦት፡ ጻማ ጻዕርና ሓቢርና 
ክንቋደሶ ምእንቲ ኣብ ትሕቲ ክንቋደሶ ምእንቲ ኣብ ትሕቲ 
ዝብል ፍልስፍና እዮም ዝቃለሱ። ዝብል ፍልስፍና እዮም ዝቃለሱ። 
ኣብ ሰማእታትና ከምኡ ኣይኰነን፤ ኣብ ሰማእታትና ከምኡ ኣይኰነን፤ 
ኣነ ኽሓልፍ ንስኻ ጽናሕ’ዩ። ኣነ ኽሓልፍ ንስኻ ጽናሕ’ዩ። 
ኩሉ ንስለ ሓፋሽ፡ ንስለ ሃገር እዩ። ኩሉ ንስለ ሓፋሽ፡ ንስለ ሃገር እዩ። 
ሰማእታትና፡ ኵኖ’ቲ “ንብጻይካ ሰማእታትና፡ ኵኖ’ቲ “ንብጻይካ 
ከም ነፍስኻ ኣፍቅሮ” ዝብል ቅዱስ ከም ነፍስኻ ኣፍቅሮ” ዝብል ቅዱስ 
መምርሒ’ዮም ኸይዶም።መምርሒ’ዮም ኸይዶም።

***

ክወራረሰሎምን ዝጸንሑ ኣርማ 
ኤርትራዊ መንነት’ዮም። “ንስኻ 
ጽናሕ ኣነ ክሓልፍ” እናተበሃሃሉ 
ብግብሪ ዝለገስዎ ምህሮ ግዜ ከብልዮ 
ኣይክእልን እዩ። 

 ***

ሓደ ካብ ደብሪ ወሪዱ ዝተሰውአ 
ታሪኽ ዝገልጽ ግጥሚ ኣሎ። ኣብቲ 
መወዳእታ ክፋል ናይ’ቲ ግጥሚ 
ከምዚ ዚስዕብ ትሕዝቶ ኣለዋ፦

“ኣቲ ገዲም ገዳም….

እቲ መጥቕዕ ናይ ደወልኪ

ግደፍዮ፡ ግደፍዮ ይራጸም፡ ይርሰን፡ 
ደርጊ ጸናጽልኪ

ከበሮኺ’ውን ይራዕራዕ፡ ይፈጋእ

ነጋሪትኪ ይህመም፡ ይተርጋእ

ዝመሮሮ ኣዳም

ዝነደረት ገዳም

ቃልሲና’ እዚ በላዕ ሰብ’ እዚ 
ደማዊ

እኳ፡ ህዝባዊ

መነኳስ’ኳ ዝኾነሉ ተበጃዊ 

***

ፎኣድ መሓመድ 
(ኣባል ሚኒስትሪ ጉዳያት ወጻኢ)

ኣዝዩ ቕዱስ ሃገራዊ ዕላማ እታ 
ኣዝያ ክብርትን መተካእታ ዘይብላን 
ህይወትካ ምብጃው፤ ዋሕስን 
መድሕንን ሃገር ምዃን፤ ጸዓትካን 
ጉልበትካን ኣብ መኸተን ልምዓትን 
ሃገር ከም ዝቐንዕ ምግባር፤ ሃገርን 
ሃገራውነትን ምዕባይ፤ ንሃገራዊ ዕላማ 
ወትሩ ድሉው ምዃን፤ ምዕብልትን 
ብልጽግትን ሃገር ምህናጽ ወዘተ. 
እዮም። ሕጽር ብዝበለ ድማ 
ሕሉፍ ተወፋይነትን ተበጃውነትን፤ 
ሕሉፍ ጽንዓትን ተጻዋርነትን፤ 
ሕሉፍ ለውሃትን ብጻይነትን ኢለ 
ምገለጽክዎ። 

እቲ ህይወቱ ዝኸፈለ፡ ዝተሰውአ 
ጥራሕ ዘይኰነ፡ እቲ ኩሉ ጉዳያቱ 
ንድሕሪት ሓዲጉ፡ ንስለ ሓፋሽን 
ሃገርን ክብል ነታ ዘይትትካእ 
ህይወቱ ክውፊ ናብ በረኻ ዝወጸ፡ 
ምስ ጸላኢ ዝተረጋረገ፡ ዝሰንከለ፡ 
ዝሓንገረ እውን  ክብርን ሞጐስን 
ይግበኦ ምዃኑ ምስትውዓል የድልዮ 
እዩ።

***

ሃብቶም ገብረሂወት
(ሃማመተኤ ዞባ ሳዋን ትካላት 

ላዕለዋይ ትምህርትን) 

ተወፋይነት ኣብ ኩሉ መዳይ፤ 
ጥሜት፡ ዕርቃን፡ ሕሰም መነባብሮ፡ 
ክሊማን ሓያል ተጻብኦ ናይ ጸላኢ 
ሓይሊን ተጻዊርካ ኣብ መትከልካን 
ዕላማኻን ገጥ ምባል፤ ጽንዓት 
ኣብ መትከል፤ ሓያል ብጻይነት፤  
ሓድሕድ ምክብባርን ምጽውዋርን፤ 
ድስፕሊንን ነብሰ ግትኣትን፤ ኣብ 
ትካላዊ ኣሰራርሓ ዕቱብ ምዃን፤  
እምነት ኣብ መሪሕነት፤ ንራህዋ 
ሓፋሽ ምስራሕ ወዘተ.

***
ይቕጽል ይቕጽል 

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ተማሃሮ ተውህቦኦም ክፍትሹ ዕድል ዝፈጥር መድረኽ!ቤት-ትምህርቲ ቋንቋን ባህሊን ቻይና፡ 
ኣብ መንጎ ተማሃሮ መባእታን ማእከላይን፡ 
ተማሃሮ ካልኣይ ደረጃን ተማሃሮ ኮለጅን 
ዝሓለፈ ሰሙን ናይ 2024 ውድድር 
ምልከት ቋንቋ ቻይና ኣካዪዱ ነይሩ። እቲ 
ውድድር ኣብ ኣስመራ ፓላስ - ኣደራሽ 
ከረን ዝተኻየደ ኰይኑ፡ ሓዲሽ ኣምባሳደር 
ቻይና ኣብ ኤርትራ ሚስተር ሊ ጺያንግ 
(Li Xiang)፡ ኣባላት ኤምባሲ ቻይና ኣብ 
ኤርትራ፡ ካብ ኮምሽን ባህልን ስፖርትን 
ኤርትራ፡ ካብ ላዕለዎት ትካላት ትምህርትን 
ምርምርን፡ ተማሃሮ ቋንቋን ባህልን ቻይናን 
ወለዲ ተማሃሮን ተሳቲፎም። 
ኣብ’ቲ ካብ 2፡30 ድ.ቐ ጀሚሩ ክሳብ 

5፡30 ዝቐጸለ ውድድር፡ 20 ተማሃሮ 
ተሳቲፎም ነይሮም። እቲ ውድድር ሰለስተ 
ዓይነት ውድድር ማለት፡ መደረ ብቋንቋ 
ቻይና፡ ደርፊ ብቋንቋ ቻይናን ባህላዊ 
ምርኢት ቻይናን ዝሓቘፈ ኰይኑ፡ ነፍሲ-
ወከፍ ካብ’ዞም ዕስራ ተወዳደርቲ ድማ፡ ካብ 
ክልተ ክሳብ ሰለስተ ዓይነት ውድድራት 
ብምርኣይ፡ ዕዉት ምርኢት ኣቕሪቦም። 
ኣብ’ቲ ኣጋጣሚ ጉጅለ ባህሊ ሜራስ ናይ 
ኮምሽን ባህልን ስፖርት ኤርትራ ተረኺባ፡ 
ባህላዊ ምርኢት ናይ ኤርትራ ብምቕራብ፡ 
ነቲ ውድድር ተወሳኺ መቐረትን 
ድምቀትን ወሲኻትሉ ኣምስያ። 
ኣብ’ቲ ኣጋጣሚ ዝተረኽበ ኣምባሳደር 

ቻይና ኣብ ኤርትራ ሚስተር ሊ ጺያንግ 
ሓጺር መደረ ኣቕሪብ ነይሩ። ንሱ፡ ባህላውን 
ማሕበራውን ምሕዝነት ኤርትራን ቻይናን 
ንምድልዳል ንዝሰርሕ ዘሎ ኢንስቲትዩት 
ኮንፊዩሽየስ ኤርትራን መማህራኑን ድሕሪ 
ምምስጋን፡ ኤርትራውያን መንእሰያት 
ነዚ ዕድል’ዚ ተጠቒሞም ቋንቋን ባህልን 
ቻይና ንምጽናዕ ንዝገብሩዎ ዘለዉ ኩሉ 
መዳያዊ ጻዕሪ ንኢዱ። “ኤርትራን ቻይናን 
ተመሳሳሊ ታሪኻዊ ተመኵሮን ክብርታትን 
ዘለወን ሃገራት’የን። ኣብ መንጎአን 
ዝግበር ምሕያል ዝምድናታት ድማ 
ብቐዳምነት ዝስራዕ’ዩ” ዝበለ ኣምባሳደር 
ሊ፡ ኤርትራውያን ተማሃሮ ኣብ ሓጺር 
ዓመታት ቋንቋ ቻይና ብግቡእ ክመልኩን 

ሳራ ዑቕባረቢ

ኣምባሳደር ሊ ጺያንግ

ኤታን ዳዊት፡ ምስ ሓፍቱን ወላዲቱ ራሄልን

ክረዳድኡን፡ ኣብ ዓለማዊ ውድድር ምልከት 
ቋንቋ ቻይና ተሳቲፎኦም ከረጋግጹን 
ብምብቅዖም ኣድናቖቱ ገሊጹ። ኣምባሳደር 
ሊ ጺያንግ ኣስዒቡ፡ ምሕዝነትን ሽርክነትን 
ቻይናን ኤርትራ ሳላ ዘይሕለል ጻዕርን ሰናይ 
ድሌትን ፕረዚደንት ኢሳይያስ ኣፈወርቂን 
ፕረዚደንት ሺ ጂፒንግን፡ ኣብ’ዚ ግዜ’ዚ 
ናብ ስትራተጂካዊ መድረኽ ተሰጋጊሩ 
ብጽቡቕ ይቕጽል ከምዘሎ ብምብራህ፡ 
ነቲ ክልቲኤን ሃገራት ንኽዕወታሉ ኣብ 
ዝተፈላለየ ዓውድታት ሓቢረት ዝሰርሓሉ 
ዘለዋ ዕማማትን ስራሓትን ንምዕዋት፡ ብወገኑ 
ኣበርቲዑ ከምዝሰርሕ ሓቢሩ። 
ድሕሪ መደረ ኣምባሳደር ሊ፡ ውድድር 

ምልከት ቋንቋ ቻናይ’ዩ ጀሚሩ። ቊጽሪ 
ዝተዋህቦም ተወዳደርቲ ድማ፡ ብመራሕቲ 
መደብ እናተጸውዑ፡ ሓደ ድሕሪ ሓደ 
መስርዖም ሓልዮም ውድድራቶም 
ኣሰላሲሎም። ናይ ብሓቂ ደስ ዘብልን 
ብዙሕ ተሞኵሮ ዝቕሰሞን ምርኢት 
ድማ ነይሩ። ብፍላይ መንእሰያት ተማሃሮ 
ኣብ’ዚ ደረጃ ዕድመኦም፡ ተውህቦኦምን 
ክእለቶምን ዝፍትሹሉ ከምዚ ዓይነት 
መድርኽ ክረኽቡን ተሳተፍቲ ናይ ከምዚ 
ዓይነት መደብ ኰይኖም ክወዳደሩን 
ምኽኣሎም፡ ብቐሊሉ ዘይርከብ ዕድል ስለ 
ዝዀነ፡ ንኣዳለውቲ ናይ’ቲ መደብ ምስጋና 
ዝግብኦም’ዩ። ወለዲ’ውን፡ ደቆም ነዚ ዕድል 
ክጥቀምሉ ከተባብዕዎም ይግባእ። 
እቲ ውድድር ምስ ተዛዘመ፡ ዕዉታት 

ተማሃሮ’ዮም ሓደ ድሕሪ ሓደ ናብ 
መድረኽ ብምድያብ፡ ዝተዳለወሎም 
ሽልማትን ምስክር ወረቐትን ተዓዲሎም። በዚ 
መሰረት፡ ካብ መባእታን ማእከላይን ደረጃ፡ 
ካብ ካልኣይ ደረጃን ካብ ኮለጅን ዝተዓወቱ 
ሰለስተ ተወዳደርቲ፡ ነፍሲ-ወከፎም ናይ 
128 GB ዓቐን ዘለዋ ስማርት ሞባይል፡ 
ምስክር ወረቐትን ካልእ ኣብ ትምህርቶም 
ዝሕግዞምን ተዋሂቦም። ቀጺልና ድማ፡ 
ንገለ ካብ ዕዉታትን ወለዶምን ኣዘራሪብና 
ነይርና።
ኣብ’ቲ ናይ 2024 ዓ.ም ውድድር 

ምልከት ቋንቋ፡ ካብ ተማሃሮ መባእታን 
ማእከላይን ደረጃ ቀዳማይ ኰይኑ ዝተዓወተ 
ተማሃራይ ሻሙናይ ክፍሊ ኤታን ዳዊት 
እዩ። ተማሃራይ ኤታን፡ ኣብ’ቲ ውድድር 
ብሰለስተ ዓይነት ውድድራት’ዩ ተሳቲፉ። 
እቲ ቀዳማይ ምድራፍ ብቋንቋ ቻይና፡ 
እቲ ካልኣይ መደረ ብቋንቋ ቻይና፡ እቲ 
ሳልሳይ ከኣ፡ ብባህላዊ ምርኢት ቻይና እዩ 
ነይሩ። ኣብ ሰለስቲኡ ውድድራት ከኣ፡ 
ብሉጽ ብቕዓት ብምንጽብራቕ፡ ብሰለስቲኡ 
ቀዳማይ ኰይኑ ብምውጻእ፡ ዝተዳለወሉ 
ሽልማትን ምስክር ወረቐትን ተዓዲሉ። 
ተማሃራይ ኤታን ኣብ’ቲ ውድድር ምዕዋቱ 

ዝተሰመዖ ሓጐስ ክገልጸልና ተወኪስናዮ 

ነይርና። ከምዚ ክብል ከኣ ገሊጹልና - 
“ሎሚ ዓመት ናይ ሻሙናይ ክፍሊ ጀነራል 
ፈተና ስለ ዝነበረኒ፡ ነዚ ውድድር ብኸምቲ 
ዝድለ ክዳለወሉ ዝኣክል ግዜ ኣይረኸብኩን 
ነይረ። ይኹን’ምበር ብዝከኣለንስ ጽዒረ እየ። 
ኣብ’ተን ዘቕረብኩወን ውድድራት ቀዳማይ 
ኰይነ ምዕዋተይ ድማ ናይ ብሓቂ ተሓጕሰ 
ኣለኹ። እዚ ዓወት’ዚ፡ ንመጻኢ ብዝበለጸ 
ተዳልየ ብሉጽ ብቕዓት ብምንጽብራቕ 
ዝለዓለ ዓወት ክጐናጸፍ ሞራልን ሓይልን 
ፈጢሩለይ ኣሎ።” ተማሃራይ ኤታን 
ኣስዒቡ፡ ሕልሙ ቋንቋን ባህልን ቻይና 
ጽቡቕ ገይሩ መሊኹ፡ ምስ ናይ ሃገርና 
ቋንቋን ባህልን እናተሓሓዘ ጽቡቕ ገይሩ 
ከማዕብሎን ክሰርሓሉን ምዃኑ’ዩ ሓቢሩና። 
ካልኦት ተማሃሮ፡ ነዚ ቤት ትምህርቲ ቋንቋን 
ባህልን ቻይና ከፊቶምዎ ዘለዉ ዕድል 
ክጥቀምሉን ክእለቶምን ተውህቦኦምን 
ክፍትሽሉን ብምዝኽኻር ከኣ፡ ኣብ’ዚ 
ዓወት’ዚ ክበጽሕ ንዘተባብዕዎ ወለዱን 
መማህራኑን ኣመስጊኑ።
ራሄል ኣስገዶም፡ መምህር ናይ ስነ-ጽሑፍ 

ከምኡ’ውን ጸሓፊት እያ። ንኤታን ወዳ 
ከተሰኒ ድማ ኣብ’ቲ ቦታ ረኺብናያ። 
ኤታን ወዳ ቀዳማይ ምውጽኡ ዝተሰመዓ 
ሓጐስን ብወገና እትገብረሉ ደገፍን እንታይ 
ከምዝመስል ክትገልጸልና ድማ ተወኪስናያ 
ነይርና። “ኣብ’ዚ ውድድር ንኤታን ከሰንዮ 
እየ ምስ ምንኣሱ ጓለይ መጺአ ዘለኹ። 
ልዕሊ ትጽቢተይ ዝዀነ ዓወት ምጕንጻፉን 
ምሽላሙን ድማ ናይ ብሓቂ ኣሐጕሱኒን 
ኣዅሪዑኒን። ልክዕ’ዩ፡ ከም ኣደ መጠን 
ድሌታቱ እናረኣኹ ብዙሕ ምትብባዕ’የ 
ዝገብረሉ። ንኣብነት፡ ቋንቋ ዓረብ ኣምሂረዮ፡ 
ካብ ንእስነቱ ናይ ንባብ ልምዲ ሒዙ 
ከምዝዓቢ ገይረዮ፡ ዝምባለኡ ርእየ’ውን 
ሙዚቃ ኣምሂረዮ ኣለኹ። ኣብ’ዚ ግዜ’ዚ 
ከኣ፡ ቋንቋ ዓረብን እንግሊዝን ጽቡቕ 
ገይሩ ይመልኽ፡ ሙዚቃ’ውን ጽቡቕ 
መሊኹ ኣሎ። እዛ ናይ ቻይና ግና፡ ባዕሉ’ዩ 
ጀሚሩዋ። ቋንቋ ቻይና ክመሃር ደልየ 
ኣለኹ ምስ በለኒ ከኣ፡ ከም ወላዲት ንድሌቱ 
ደጊፈ ኣጆኻ ኢለዮ። ኣብ’ዚ ውድድር ከኣ፡ 
ጽቡቕ ምርኢት ኣቕሪቡ ተዓዊቱ ኣሎ። 
ሕጂ ከኣ፡ ናተይ ተራ፡ ነዚ ተታሓሒዙዎ 
ዘሎ ምድጋፍን ሞራል ምሃብን ስለ ዝዀነ፡ 
ኣብ ጐድኑ ኣለኹ” ክትብል ሓቢራትና። 
መምህር ራሄል ኣስገዶም ኣስዒባ፡ ኣብ 

ኣተዓባብያ ደቅና ክንዕወት እንተ ዄንና፡ 
ብፍላይ ኣደ ከምዛ ንስሪ ኣብ ልዕሊ ደቃ 
እናዘምበየት፡ ናታቶም ድሌትን ሓይልን ኣበይ 
ከምዘሎ ብደቂቕ ክትከታተልን ክትፈልጥን 
ከምዘለዋ’ያ ትሕብር። ብድሕሪ’ዚ፡ ብመሰረት 
ድሌቶምን ዝምባለኦምን ኣብ’ቲ ንሳቶም 
ዘድምዕሉ ዓውዲ ከይሰልከና ክንሕግዞም 
ከምዝግባእ መኺራ። ከምኡ’ውን፡ ውላድካ 

ኣብ ትምህርቲ ኣይነፍዐን ማለት ኣብ ካልእ 
ሞያ የብሉን ማለት ስለዘይኰነ፡ ወለዲ 
ንመንፍዓት ናይ ደቆም ብምውህላል 
ነጥቢ ጥራይ ከይጠመቱ፡ ድሌቶምን 
ዝምባለኣምን እናፈተሹ ክዅስኵስዎም 
ኣዘኻኺራ። 
ኣብ መወዳእታ መም/ ራሄል ኣስገዶም፡ 

“ንኤታን ምንኣሱ፡ ሴፍሮን እትበሃል 
ተማሃሪት ሳልሳይ ክፍሊ ቈልዓ ኣላትና። 
ንሳ’ውን እግረ-እግሩ ብጽቡቕ ትስዕብ 
ኣላ። ዛጊት ንባብን እንግሊዝን ንፍዕቲ 
ኰይና ኣላ፣ ቋንቋ ዓረብ’ውን ትመሃር 
ኣላ። ሕጂ ከኣ፡ ሓዋ ስለ ዘቕንኣ፡ ቋንቋ 
ቻይና ክመሃር’የ ትብል ኣላ። ኣነ ከኣ፡ 
ንድሌታ ከተግብር ኣብ ጐድና ኣለኹ” 
ብምባል፡ ቤት ትምህርቲ ቋንቋን ባህልን 
ቻይና፡ ንተማሃሮ ተውህቦኦምን ክእለቶምን 
ንኽፍትሹን ምሕዝነት ቻይናን ኤርትራን 
ብዝበለጸ ንኸቀራርቡን ዝፈጥርዎ ዘለዉ 
መድረኽ ትምህርትን ውድድራትን፡ ናይ 
ብሓቂ ክድነቕ ዝግብኦ ምዃኑ ኣተሓሳሲባ። 
ቻይና’ውን ኣብ ዓለማዊ መድረኽ 
እናማዕበለት ትመጽእ ስለዘላ፡ ቋንቋን ባህልን 
ቻይና መሊኽካ ምጽናሕ ኣዝዩ ሓጋዚ 
ከምዝኸውን ሓቢራ። 
ሳራ ዑቕባረቢ ተማሃሪት ቀዳማይ ዓመት 

ኮለጅ ማይ-ነፍሒ እያ። ተማሃሪት ሳራ 
ንቋንቋን ባህልን ቻይና ንሽዱሽተ ዓመት’ያ 
ተማሂራቶ ዘላ። ሻውዓይ ደረጃ (level-7) 
ከኣ በጺሓ ትርከብ። ካብኡ ከይትቕጽል 
ግን፡ እቲ ትምህርቲ ብምኽንያት ኮሮና 
ተቛሪጹ ይቕጽል ስለዘየለ’ዩ። ንሳ ብዓቕማ 
ክትረዳድኣሉ ቋንቋ ቻይና መሊኻ 
ከምዘላ’ውን ትሕብር። ኣብ ቤት ትምህርቲ 
ቋንቋን ባህልን ቻይና ምምሃራ ድማ፡ 
ኣብ ትምህርታ ኰነ ኣብ ሂወታ ብዙሕ 
ከምዝሓገዛ ትሕብር። ተማሃሪት ሳራ ኣብ’ዚ 
ናይ 2024 ውድድር ምልክት ቋንቋ 

ቻይና፡ ሓንቲ ካብ’ቶም ንተማሃሮ ኮለጅ 
ወኪሎም ዝተሳተፉ’ያ። ንሳ፡ ብክልተ ዓይነት 
ውድድራት ማለት ደርፊ መደረ ብቋንቋ 
ቻይናን ባህላዊ ሳዕሳዒት ቻይናን እያ 

ተሳቲፋ። ኣብ ክልቲኡ ውድድር ድማ 
ካብ መወዳድርታ ተማሃሮ ኮለጅ ቀዳመይቲ 
ኰይና ተዓዊታ ሽልማትን ምስክር ወረቐትን 
ክትዓትር በቒዓ። ነቲ ውድድር ንከባቢ 
ሰለስተ ሰሙን ከምዝተዳለወትሉ ዝሓበረት 
ተማሃሪት ሳራ፡ ቀዳመይቲ ወጺኣ ፍረ-
ጻዕራ ምሕፋሳ ኣመና ከምዘሐጐሳ ገሊጻ። 
ኣብ’ዚ ደረጃ’ዚ ንኽትበጽሕ ንዝተሓባበሩዋ 
ወለዳን መማህራናን ድማ ልዑል ምስጋናኣ 
ኣቕሪባ።

ኣብ መወዳእታ ተማሃሪት ሳራ ዑቕባረቢ፡ 
“ድሌት እንተሎ ዝዓግተካ ነገር የለን። 
መንእሰያት ተማሃሮ ድማ፡ ንግዜና ኣብ 
ክንዲ ኣብ ጸወታን ካልእን እነሕልፎ፡ 
ድሌትና ክንገብር ንዝፍጠረልና ዘሎ 
ዕድላት ብዝግባእ ክንጥቀመሉ ይግበኣና 
እብል። ስለዚ፡ ንመዛኑየይ ተማሃሮ፡ ከምዚ 
ናተይ ክእለትን ሞያን እትሕዘሉ ትምህርቲ 
ክመሃሩን ተውህቦኦም ክፍትሹን ምእንቲ፡ 
ናብ ቤት ትምህርቲ ቋንቋን ባህልን ቻይና 
መጺኦም ክመሃሩ እዕድሞም” ክትብል 
ተላብያ። 



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

18 ሰነ 2024 - ገጽ 6 መበል 33 ዓመት ቁ.250

1ይ ቤት-ፍርዲ ዞባ ማእከል 
ኣስመራ

ሃይማኖት ዘካርያስ ዑቕባዝጊ፡ በዓል ቤተይ 
ዘርኣይ ሃይለስላሴ ንጉሰ ስለዝዓረፈ፡ ንዓይ 
ናይ መጻምዲ መስለይ ይተሓለወለይ፡ 4 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን17/7/24 
ኣብ ቤ/ፍ 1ይ መጋባእያ ቁ.47 ይቕረብ።

ኣቶ ዶመኒኮ ኢማኑኤል፡ ኣደይ ዘውዲ 
ተኽለሃይማኖት ጊላይ ስለዝዓረፈት፡ ኣነ 
ምስ 3 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን17/7/24 ኣብ ቤ/ፍ 1ይ መጋባእያ 
ቁ.47 ይቕረብ።

ሙሉጌታ ሃብቱ ነጋሲ ምባል ተሪፉ፡ 
ሙሉጌታ ሃብተስላሴ ስብሃቱ ተባሂሉ 
ይተኣረመለይ፣ ስም ኣደይ ድማ 
ኣስመረት ስብሃቱ ምባል ተሪፉ፡ ኣብርሀት 
ገብረእግዚኣብሄር ገብረየሱስ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን25/6/24 ኣብ ቤ/ፍ ቁ.47 ይቕረብ።

1ይ ቤት-ፍርዲ ዕዳጋ እኽሊ

ኣቶ ጓንጉል ገብረዮውሃንስ ኣስፍሃ፡ ወኪል 
ተስፋልደት ፍትዊ፡ ተጸዋዒ ዳኒኤል 
ኣለም ሰቛር ናይ ውክልና ምስራዝ 
ክርክር ክሲ ቀሪቡልካ ስለዘሎ፡ ንጹር 
ኣድራሻኻ ስለዘይተፈልጠ፡ ብጋዜጣ ሓዳስ 
ኤርትራ ተጸዊዕካ ብኣካል ወይ ብሕጋዊ 
ወኪል ን1/7/24 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ኣቶ ጓንጉል ገብረዮውሃንስ ኣስፍሃ፡ 
ወኪል ተስፋልደት ፍትዊ፡ ተጸዋዒ ፊደል 
ርእሶም ናይ ውክልና ምስራዝ ክርክር 
ክሲ ቀሪቡልካ ስለዘሎ፡ ንጹር ኣድራሻኻ 
ስለዘይተፈልጠ፡ ብጋዜጣ ሓዳስ ኤርትራ 
ተጸዊዕካ ብኣካል ወይ ብሕጋዊ ወኪል 
ን1/7/24 ኣብ ቤ/ፍ 5ይ መጋባእያ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምኻኑ ነፍልጥ።

ሮማ ተኪኤ፡ በዓል ቤተይ መድሃኔ 
እምነቱ ህብት ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን8/7/24 
ኣብ ቤ/ፍ 8ይ መጋባእያ ይቕረብ።

ግደይ ዘመደ ዓንደሚካኤል፡ በዓል ቤተይ 
መሓሪ ክፍሎም በራኺ ስዝዓረፈ፡ ንዓይ 
ናይ መጻምዲ መስለይ ይተሓለወለይ፡ 
14 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን8/7/24 ኣብ ቤ/ፍ 8ይ 
መጋባእያ ይቕረብ። 

ብርኽቲ ሓድጉ ቢሆን፡ ሓወይ ቴድሮስ 
ሓድጉ ቢሆን ደሃይ ስለዘይብሉ፡ ጥፉእ 
ተባሂሉ ይወሰነለይ ስለዝበለት፣ ዝቃወም 
እንተሎ፡ ን8/7/24 ኣብ ቤ/ፍ ይቕረብ።

ምሕረት ኪሮስ ዑቕባዝጊ፡ ኣደይ ጽርሃ 
ገብረሂወት ምስግና ስለዝዓረፈት፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን8/7/24 
ኣብ ቤ/ፍ 8ይ መጋባእያ ይቕረብ።

ኣቶ መሓመድ ኣድም ሓጎስ፡ ስም ኣደይ 
ኣስማ ኑር ኢብራሂም ምባል ተሪፉ፡ ብሪ 
ዓብዱራሕማን ኑር ተባሂሉ ይተኣረመለይ 

ስለዝበለ፣ ዝቃወም እንተሎ፡ ን8/7/24 ኣብ 
ቤ/ፍ 8ይ መጋባእያ ይቕረብ።

ወ/ሮ ታሂረ ዮውሃንስ ክፍለማርያም፡ 
ወደይ ቫሂድ ተኽለብርሃን ስለዝዓረፈ፡ ኣነ 
ኣዲኡ ምስ ኣሕዋቱ ተተካእቲ ኣቦኦም 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን 8/7/24 ኣብ ቤ/ፍ 
8ይ መጋባእያ ይቕረብ።

ወ/ሮ ሮማ ገብረመስቀል ንጉሰ፡ ሓፍተይ 
ኣልማዝ ገብረመስቀል ንጉሰ ስለዝዓረፈት፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን8/7/24 ኣብ ቤ/ፍ 8ይ መጋባእያ 
ይቕረብ።

ወዘነት ተኽለ ቅስሙ፡ በዓል ቤተይ ተጋ/
ፍጹም ርእሶም ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን8/7/24 
ኣብ ቤ/ፍ 8ይ መጋባእያ ይቕረብ።

ከሳሲት ወ/ሮ ለተብርሃን ፍስሓጽዮን፡ 
ተኸሳሲ ኣቶ ሰለሙን ጸጋይ ዑእባጽዮን፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን26/6/24 ኣብ 
ቤ/ፍ ቅረብ። እንተዘይቀሪብካ፡ ጉዳይ 
ኣብዘየለኻሉ ክረአ ምዃኑ ነፍልጥ።

ሃብተማርያም መኮነን ደሞዝ፡ ሓፍተይ 
ኣስመረት መኮነን ደሞዝ ስለዝዓረፈት፡ ኣነ 
ምስ 5 ኣሕዋተይ ንኣቦና ተኪእና ከምኡ 
ድማ ወላዲት ኣደይ ወረስታ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን8/7/24 ኣብ ቤ/ፍ 8ይ መጋባእያ 
ይቕረብ።

ከሳሲት ወ/ሮ ሓበን ኣፈወርቂ ስብሃቱ፡ 
ተኸሳሲ ኣቶ ስምኦን ዮሃንስ ጉርጃ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን8/7/24 ኣብ ቤ/ፍ 
6ይ መጋባእያ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ወ/ሮ ዊንታ ልኡል ተኽላት፡ ኣደይ ጽገ 
ገብረክርስቶስ ቀላቲ ስለዝተሰወአት፡ ኣነ 
ምስ 1 ሓወይ ጥራሕ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን8/7/24 ኣብ ቤ/ፍ 6ይ መጋባእያ 
ይቕረብ።

ዊንታ ዮውሃንስ ሃይለ ምባል ተሪፉ፡ ዊንታ 
ጸጋይ ፍስሃጽዮን፣ ስም ኣደይ ከኣ ሳባ 
ጸጋይ ምባል ተሪፉ፡ መድህን ወልደየሱስ 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን8/7/24 ኣብ ቤ/ፍ 
6ይ መጋባእያ ይቕረብ።

ኣቶ ገብረመስቀል ገብረክርስቶስ ጓዕሽም፡ 
በዓልቲ ቤተይ ሂሩት ተስፋሚካኤል 
ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 2 ደቅና ድማ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን8/7/24 ኣብ ቤ/ፍ 
6ይ መጋባእያ ይቕረብ። 

ወ/ሮ ሩት ተሾመ ሰለሙን፡ ኣቦይ ኣቶ 
ተሾመ ሰለሙን ብዕለት 06/02/2024 
ብስሙ ዝተመዝገበ ትካል መሸጢ ሃለኽቲ 
ኣቑሑን ስጋን ኣብ ምም/ን/ዞባ ማእከል 
ከተማ ኣስመራ ጎደና ማርሳ ፋጥማ 
ቁ.ገዛ 2/4 ዝርከብ ትካል ኣመልኪቱ ኣብ 
ረጂስተራር ቤት ፍርዲ ዝገበረለይ ህያብ 
ክጸድቀለይ ስለዝበለት፣ ዝቃወም እንተሎ፡ 

ን8/7/24 ኣብ ቤ/ፍ 6ይ መጋባእያ 
ይቕረብ።

ኣቶ ዳኒኤል ዘርእማርያም ፍትዊ፡ ኣደይ 
ዘውዲ ሃይለ ወልደገርግሽ ስለዝዓረፈት፡ 
ኣነ ወራሲ ምዃነይ ይረጋገጸለይ ስለዝበለ፣ 
ዝቃወም እንተሎ፡ ን8/7/24 ኣብ ቤ/ፍ 
6ይ መጋባእያ ይቕረብ።

ት/ዕድመ ሪዝባን ሙሴ ተሻገር፡ ብሞግዚታ 
ወ/ሮ ሙዚት ተወልደ በላይ ገይራ፡ ሪዝባን 
ሙሴ ተሻገር ምባል ተሪፉ፡ ኣትናስያ 
ሙሴ ተሻገር ተባሂሉ ይተኣረመለይ 
ስለዝበለት፣ ዝቃወም እንተሎ፡ ን8/7/24 
ኣብ ቤ/ፍ 6ይ መጋባእያ ይቕረብ።

1ይ ቤት-ፍርዲ ዓዲ ጓዕዳድ

ሚካኤል ጎይትኦም፡ ኣቦይ ጎይትኦም 
ኣቢነስ በያን ስለዝዓረፈ፡ ኣነ ጥራይ ወራሲ 
ምዃነይ ይረጋገጸለይ ስለዝበለ፣ ዝቃወም 
እንተሎ፡ ን15/7/24 ኣብ ቤ/ፍ ይቕረብ።

ወ/ሮ ኢትዮጵያ ግርማይ፡ በዓል ቤተይ ኣቶ 
የዕብዮ ኪዳነ ሃይለ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 8 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን15/7/24 
ኣብ ቤ/ፍ ይቕረብ።

1ይ ቤት-ፍርዲ ድባርዋ

እሰይ ኢለብ ህላዌ ብሞግዚት ወ/ሮ 
ዑቕባማርያም ዑቕቡ በርሀ ኣቢላ፡ ወለደይ 
ኢለብ ህላዌ ዓንደሚካኤልን ምንያ ጎበዛይ 
ገብረእግዚኣብሄርን ስለዝዓረፉ፡ ኣነ  ወራሲ 
ምዃነይ ይረጋገጸለይ ስለዝበለ፣ ዝቃወም 
እንተሎ፡ ን12/7/24 ኣብ ቤ/ፍ ይቕረብ።

1ይ ቤት-ፍርዲ መንደፈራ

ኣቶ ተስፋይ ተስፋሚካኤል ዘሪሁን፡ 
ወለደይ ተስፋሚካኤል ዘሪሁንን ኣብርሃጼን 
ሓጎስ ክፍለን ስለዝዓረፉ፡ ኣነ ጥራይ ኣብ 
ዝንቀሳቐስ ይኹን ዘይንቀሳቐስ ሃብቲ 
ወራሲ ምዃነይ ይረጋገጸለይ ስለዝበለ፣ 
ዝቃወም እንተሎ፡ ን10/7/24 ኣብ ቤ/ፍ 
ይቕረብ።

1ይ ቤት-ፍርዲ ዓዲ ዃላ

ኣጸደ ወሉ ኣርኣያ ምባል ተሪፉ፡ ፍናን 
ወሉ ኣርኣያ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን19/6/24 
ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ወ/ሮ ዮርዳኖስ ወልዱ ተስፋይ፡ ኣቦይ 
ወልዱ ተስፋይን ኣደይ ትብለጽ ዘወልዲን 
ስለዝዓረፉ፡ ንሕና 4 ደቆም ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን3/7/24 ኣብ ቤ/ፍ ይቕረብ።

ኣበባ ክብርኣብ ፍስሃጼን፡ ወለደይ ክብርኣብ 
ፍስሃጼንን ሃንሱ ብርሃነ ገብረታትዮስን 
ስለዝዓረፉ፡ ኣነ ምስ 3 ኣሕዋተይ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን3/7/24 ኣብ ቤ/ፍ ይቕረብ።

ከሳሲት ርግኣት ምሕረትኣብ፡ ተኸሳሲ 
ተስፋማርያም ገርግሽ፡ ክሲ ቀሪቡልካ 
ስለዘሎ፡ ብኣካል ወይ ሕጋዊ ወኪል 
ን10/7/24 ኣብ ቤ/ፍ ቅረብ።

ናስራ ጐይትኦም ደስታ ምባል ተሪፉ፡ ህያብ 
ጐይትኦም ደስታ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን9/7/24 

ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ጣህር ሳልሕ ምባል ተሪፉ፡ መሓመድ 
ጣህር ሳልሕ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን25/6/24 
ኣብ ቤ/ፍ ይቕረብ።

1ይ ቤት-ፍርዲ ጸሮና

ምልእተ መብራህቶም ብርሃነ፡ በዓል ቤተይ 
ጥዑምዝጊ ጠዓመ ሃይለ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 
5 ደቅና ድማ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን25/6/24 ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ጸጋ ተላ መሓሪ፡ በዓል ቤተይ ገብረስላሴ 
ፋንታ ደስታ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 6 ደቅና 
ድማ ኣብ ዝንቀሳቐስ ይኹን ዘይንቀሳቐስ 
ንብረት ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን24/6/24 
ኣብ ቤ/ፍ ይቕረብ።

ከሳሲት ትርሓስ ግርማይ ሳህሉ፡ ተኸሳሲ 
ኣብርሃም በርሀ ፍሱሕ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን27/6/24 ኣብ ቤ/ፍ ቅረብ። 

ገብረሊባኖስ ገብረኪዳን ገብረስላሴ ምባል 
ተሪፉ፡ ዳኒኤል ገብረኪዳን ገብረስላሴ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን1/7/24 ኣብ ቤ/ፍ ይቕረብ።

ወ/ሮ መርሃዊት ሃይለ ባይሩ፡ ተኸሳሲ 
ገብረክርስቶስ ተስፋይ ገብረኣምላኽ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን1/7/24 ኣብ 
ቤ/ፍ ቅረብ።  እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ዓረዛ

ገብረሃዋርያት ዑቕባዝጊ ምባል ተሪፉ፡ 
ዓወት ዑቕባዝጊ ተኽለ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን25/6/24 ኣብ ቤ/ፍ ይቕረብ።

ሙሴ ተስፋሚካኤል ኪዳነ ምባል ተሪፉ፡
ሞሶሎኒ ተስፋሚካኤል ኪዳነ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን28/6/24 ኣብ ቤ/ፍ ይቕረብ።
ክልተ ኣስማተይ ስምረትን ለተሂወትን 
ምዘሎ ብርሃነ ምባል ተሪፉ፡ ኣስማይት 
ምዘሎ ብርሃነ  ተባሂሉ ይተኣረመለይ 
ስለዝበለት፣ ዝቃወም እንተሎ፡ ን27/6/24 

ኣብ ቤ/ፍ ይቕረብ።

1ይ ቤትይ-ፍርዲ ባጽዕ

ኣሕመድኑር ስዒድ ዓሊ ምባል ተሪፉ፡ 
መሓመድኑር ስዒድ ዓሊ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን27/6/24 ኣብ ቤ/ፍ ይቕረብ።

1ይ ቤት-ፍርዲ ዞባ ዓንሰባ 
ከረን

ገብርሃንስ ኣቡን ሞሳዝጊ ምባል ተሪፉ፡
ገብረብርሃን ኣቡን ሞሳዝጊ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን25/6/24 ኣብ ቤ/ፍ ይቕረብ።

1ይ ቤት-ፍርዲ ኣቑርደት

ትሕቲ ዕድመ ማእከለ ዘርኣይ ንርኣዮ 
ምባል ተሪፉ፡ ማእከለ ዘርማርያም ንርኣዮ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን14/7/24 ኣብ ቤ/ፍ ይቕረብ።

ዬኤል ተኽለብርሃን ተኽለ ምባል ተሪፉ፡
ዬኤል ተኽለብርሃን ኣስመላሽ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን8/7/24 ኣብ ቤ/ፍ ይቕረብ።

ወሊድ ኣበደ ተኽለማርያም ምባል ተሪፉ፡
ኣብርሃም ኣበደ ተኽለማርያም ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን28/6/24 ኣብ ቤ/ፍ ይቕረብ።

1ይ ቤት-ፍርዲ ቶኾምብያ

ወ/ሮ ምስጋና ገብረብርሃን ቲፋኖስ፡ በዓል 
ቤተይ ሃይለ ሽመንዲ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 
5 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን1/7/24 ኣብ ቤ/ፍ ይቕረብ።

1ይ ቤት-ፍርዲ ሻምብቆ

ኣቶ ዓንደማርያም ተኽለ ክፍለ፡ 
ወደይ ሚኪኤለ ዓንደማርያም ተኽለ 
ስለዝተሰወአ፡ ሓዳር ይኹን ውላድ 
ስለዘይገደፈ፡ ኣነ ምስ ኣዲኡ ወ/ሮ ለምለም 
ተኽለ ወልደህላሴ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን3/7/24 ኣብ ቤ/ፍ ይቕረብ።

ወ/ሮ መሓሪተ ምሕረትኣብ 
ተኽለሃይማኖት፡ በዓል ቤተይ ተስፋይ 
ገብረየሱስ ይሕደጎ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 6 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን3/7/24 
ኣብ ቤ/ፍ ይቕረብ።

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፣00 – 
12፣00 ቅ.ቀትሪ ምሸት ድማ ካብ 2፣00 – 6፣00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ሻምፕዮን ኵዕሶ ሰኪዐት ቀጺሉሻምፕዮን ኵዕሶ ሰኪዐት ቀጺሉ
ሻምፕዮን ኵዕሶ ሰኪዐት ዞባ ማእከል: 

ብሰንበት ኣብ ሜዳ ፖቾፊልያ ቀጺሉ ምንባሩ፡ 
ህዝባዊ ርክባት ፈደረሽን ኵዕሶ ሰኪዐት ናይ’ቲ 
ዞባ ሓቢሩ። 
  ኣብ ሰዓታት ቅድሚ ቀትሪ ኣብ ዝተኻየደ 

ውድድር፡ ፈለማ ናይ ቀዳማይ ዲቪዥን 

ጋንታታት ደቂ ኣንስትዮ እየን ተጻዊተን። 
ምስሪ ንሓይሊ ኣየር 41ብ20 ክትስዕራ እንከላ፡ 
ደንደን ከኣ፡ ንኣርባዕተ ኣስመራ 47ብ22 
ረቲዓታ። ናይ ቀዳማይ ዲቪዥን ጋንታታት 
ደቂ-ተባዕትዮ ኣብ ዘካየድዎ ጸወታ ድማ፡ 
ሓሬና ንሓይሊ ኣየር 65ብ58 ስዒራታ።

ውድድር ተኒስ ሜዳ ስንኩላን ተዛዚሙውድድር ተኒስ ሜዳ ስንኩላን ተዛዚሙ

ውድድር ሜዳ ተኒስ ስንኩላን (wheel 
chair Tennis)፡ ዝሓለፈ ሰንበት ኣብ ሜዳ 

መዓስከር ደንደን ክለብ ስንኩላን ተዛዚሙ። 
  እዚ ውድድር፡ ኣብ ክልተ ምድባት 

‘ሀ’ን ‘ለ’ ተኸፋፊሉ እዩ ተኻዪዱ። በዚ 
መሰረት፡ ኣብ ምድብ ‘ሀ’ ሃይለ ንጉሰ 
ተዓዊቱ። ሓይልኣብ ኤልያስን ኣንገሶም 
ወልዳይን ከኣ፡ ካልኣይን ሳልሳይን 
ወጺኦም። 
  ኣብ ምድብ ‘ለ’ ድማ፡ ድራር 

ተኽለማርያም፡ ንተኽሊት ኪዳነን ኣንገሶም 
ሃይለን ኣኸቲሉ ተዓዊቱ። 
  እዚ ሃገራዊ ፈደረሽን ባይታ ተኒስ 

ኤርትራ ዝሰርዖ ውድድር፡ ብ10 ሰነ 
ዝጀመረ ኮይኑ፡ 16 ተወዳደርቲ ተሳቲፎሞ።

ራሞስ ተፋንዩራሞስ ተፋንዩ
ገዲም ተኸላኻሊ ሰርጆ ራሞስ፡ ኣብ 

መወዳእታ ዕለት እዛ ወርሒ ምስ ክለቡ ሰቪያ 
ዘለዎ ውዕል ምስ ኣብቅዐ፡ ክፋኖ ምዃኑ 
ትማሊ እዛ ጋንታ ኣፍሊጣ። 
  እዚ ወዲ 38 ዓመት እስጳኛዊ፡ ኣብ ክረምቲ 

2023 ካብ ፒኤስጂ ድሕሪ ምውጽኡ እዩ፡ 
ናብዛ ናይ ቅድም ክለቡ ብናይ ሓደ ዓመት 
ውዕል ተጸምቢሩ - ድሕሪ 18 ዓመታት 
ምዃኑ እዩ። ኣብ ኩሉ ውድድራት 37 
ግጥማት ክውክላ እንከሎ፡ ሸውዓተ ሸቶታት 
ከኣ ኣመዝጊቡ።
  ድሕሪ ውሱናት መዓልታት ውዕል 

ኣልቦ ዝኸውን ራሞስ፡ ሎሚ ሰሉስ ኣብ ዝህቦ 

ወግዓዊ ናይ መፋነዊ ጋዜጣዊ መግለጺ፡ 
ብዛዕባኡ ውሳነኡ ወይ መጻኢኡ ከፍልጥ 
ትጽቢት ይግበረሉ። እዚ ዕዉት ዋንጫ 
ዓለምን ኤውሮጳን ዝኾነ ብሉጽ ተኸላኻሊ፡ 
ስሙ ምስ ሊግ ስዑዲ ዓረብን ሊግ ኣመሪካን 
ተኣሳሲሩ ይለዓል ምስ ምህላዉ ከኣ፡ ካብ 
ኤውሮጳ ክወጽእ ከምዝኽእል ይግመት። 
  ናይ ጸወታ ግዜኡ ኣብ ሰቪያ ዝጀመረ 

ራሞስ፡ ኣብ ለካቲት 2004 ቀዳመይቲ ጸወትኡ 
ኣካዪዱ። ኣብ 2005 ከኣ፡ ናብታ ዝበለጸ ናይ 
ጸወታ ግዜኡ ዘሕለፈላ ዓርሞሽሽ ክለብ ሪያል 
ማድሪድ ብ27 ሚልዮን ዩሮ ተሰጋጊሩ። 
ሓሙሽተ ናይ ላ’ሊጋ ኣርባዕተ ናይ 

ሻምፕዮንስ ሊግ ዝርከብዎ 22 ጽዋኣት 
ድሕሪ ምዕታሩ ድማ፡ ኣብ 2021 ናብ 
ፈረንሳዊት ክለብ ፒኤስጂ ተጸምቢሩ፣ 
ክልተ ናይ ሊግ ዋናጩ’ውን ኣልዒሉ። 
  ራሞስ፡ ምስ ሃገሩ ብምዃን ኣብ 2010 

ዋንጫ ዓለም፡ ኣብ 2008ን 2012ን ከኣ፡ 
ዋንጫ ኤውሮጳ ምልዓሉ ይዝከር።

ተን ሃግ፡ ብዛዕባ ራሽፎርድ . . .ተን ሃግ፡ ብዛዕባ ራሽፎርድ . . .ኣሰልጣኒ ማን ዩናይትድ ኤሪክ ተን 
ሃግ፡ ኣጥቃዓዩ ማርኮስ ራሽፎርድ ካብታ 
ኣብ ውድድር ዋንጫ ኤውሮጳ 2024 
ኣትርከብ ሃገራዊት ጋንታ እንግሊዝ ምእላዩ 
ከምዘይተገረመ ገሊጹ።
  ራሽፎርድ፡ ኣብ ዓመተ-ስፖርት 2023-24 

ሕማቕ ግዜ ከምዘሕለፈ ይፍለጥ፣ ኣብ ኩሉ 
ውድድር ኣብ 43 ግጥማት ክስለፍ እንከሎ፡ 
ሸሞንተ ሸቶታትን ሓሙሽተ ቀረብን ጥራይ 
እዩ ኣበርኪቱ። ሰሪ’ዚ ድኹም ብቕዓቱ ከኣ፡ 
ንቐልቢ ዓላሚ ሃገሩ ጋረዝ ሳውዝጌት ክስሕብ 
ኣይከኣለን፣ ካብታ ጋንታ ተኣልዩ። 
  ተን ሃግ፡ “ራሽፎርድን ግሪሊሽን፡ 

ኣብታ ዝተዛዘመት ወቕቲ ካብ ብቕዓቶም 
ጐዲሎም ነይሮም እዮም። ካብ ብቕዓት ኣብ 
ዝጐደልካሉ እዋን ከኣ፡ ብሃገርካ ናይ ምምራጽ 
ዕድልካ ኣብ ሓደጋ ይወድቕ” ክብል፡ 
ብተዘዋዋሪ መገዲ ውሳነ ናይ’ቲ ኣሰልጣኒ 
ኣብ ምእላይ ራሽፎርድ ፍትሓዊ ምዃኑ፡ 
እንተላይ ንኣጥቃዓይ ማን ሲቲ ጃክ ግሪሊሽ 
ብምልካም ገሊጹ። 

  እዚ ሆላንዳዊ፡ ኣብ 
መጻኢ ንሃገሩ ክዕልማ 
ድሌት እንተሃልዩዎ ኣብ 
ዝተሓተተሉ ከኣ፡ “በዚ 
ሕጂ ዘለኽዎ ኣዝየ ሕጉስ 
እየ። ዝበለጸ ክገብር ድማ 
እየ ዝደሊ።” ክብል፡ ኣብዛ 
ማንቸስተራዊት ክለብ 
ጽቡቕ ከምዘሎ ገሊጹ።
  ዩናይትድ፡ ኣብ ትሕቲ 

እዚ ኣሰልጣኒ፡ ኣብዛ ዝተዛዘመት ወቕቲ 
ኣብ ታሪኽ ንፈለማ ግዜ ኣብ ፕሪመር 
ሊግ ዝተሓተ ደረጃ - ሻሙነይቲ ምውዳኣ 
ይዝከር። ዋላ’ኳ ተን ሃግ፡ ማን ዩናይትድ ንማን 
ሲቲ ብምርታዕ ዋንጫ ኤፍ.ኤ ካፕ ከተልዕል 
እንተኣኽኣላ፡ ክባረር ከምዝኽእል ግና፡ ክግለጽ 
እዩ ወሪሑ። ኣካየድቲ ዩናይትድ፡ ቦታኡ 
ብቶማስ ቱቸል ንምትካእ ምስዚ ጀርመናዊ 
ዓላሚ ከምዝተዘራረበት እውን ተሓቢሩ 

ነይሩ።
  ኣብዚ እዋን ግና፡ ስራሑ ክቕጽል 

ከምዝወሰነት ተገሊጹ ኣሎ። ተን ሃግ፡ ብዛዕባ’ዚ 
ክዛረብ እንከሎ፡ “ማን ዩናይትድ፡ ምስ ቱቸል 
ከምዝተዘራረበት እኳ እንተተሓበረኒ፡ ኣብ 
መወዳእታ ግና፡ ድሮ ዝበለጸ ዓላሚ ሒዛ 
ከምዘላ ኣብ ውሳነ በጺሓ። ሕጂ፡ ኣነን 
ዩናይትድን ንሓዲሽ ውዕል ኣብ ምዝርራብ 
ኢና ዘለና።” ክብል፡ ተወሳኺ ውዕል ክኣቱ 
ምዃኑ ኣረዲኡ።

ብሪክስ - ደሃይ ሃገራዊት ጋንታ ኤርትራብሪክስ - ደሃይ ሃገራዊት ጋንታ ኤርትራ
ኣብ ሩስያ ኣብ ውድድር ብሪክስ እትሳተፍ ዘላ 

ሃገራዊት ጋንታ ኣትለትክስ ኤርትራ፡ ሰንበት 16 
ሰነ፡ ብሰለስተ ኣትለታት ተወዳዲራ።
  እዛ ጋንታ፡ ኣብ 1500 ሜተሮ ብኣትለት 

ኣስቴር ደባቤ ሓሙሻይቲ ክትወጽእ እንከላ፡ 
ኣብ 800 ሜተሮ ከኣ፡ ኣትለት ናሆም ብርሃነ 
ብ1 ደቒቕ፡ 49 ካልኢትን 99 ንኡስ ካልኢትን 
ሻሙናይ ደረጃ ሒዛ። ናሆም፡ ናይ ውልቁ ግዜ 
ብኽልተ ካልኢታት ከመሓይሾ ክኢሉ እዩ።
  ብዘይካ’ዚ፡ ኣትለት ድያና ሽሻይ ን5000 

ሜትሮ ብ16 ደቒቕ፡ 14 ካልኢትን 99 ንኡስ 
ካልኢትን ብምውዳእ ሻዱሸይቲ ወጺኣ። 
ናይ ውልቃ ዝበለጸ ግዜ ከኣ፡ ብ30 ካልኢት 
ኣመሓዪሻቶ። ብዘይካ’ዚ፡ ብቐዳም ኣትለት 
ኣማኑኤል በርሀ ን1500 ሜተር ብ3 ደቒቕ፡ 
51 ካልኢትን 36 ንኡስ ካልኢትን ብምውዳእ 
ሻሙናይ ደረጃ ሒዙ። እዛ ሃገራዊት ጋንታ፡ ናይ 
ክልተ መዓልታት ውድድራ ዛዚማ ትማሊ ሰኑይ 
እያ ናብ ሃገራ ኣቕኒዓ። 
  እዚ ከምዚ’ሉ እንከሎ፡ ብሊላይ ወልዱን 

ኤልሻሎም ኢሰያስን እትውከል ሃገራዊት ጋንታ 
ቸስ ኤርትራ፡ ትማሊ ሰኑይ ወጋሕታ ናብ ሩስያ 
ከተማ ካዛን ኣትያ። ሎሚ ንግሆ ከኣ፡ ውድድራ 
ከተካይድ እያ። 
  ኣብዚ ከይተጠቕሰ ክሓልፍ ዘይብሉ፡ ሃገራዊት 

ጋንታ ኤርትራ፡ ኣብዚ ውድድር ኣብ ሰዓታ 
ክትርከብ ብዘይምኽኣላ፡ ኣብ መኽፈቲ ዕለት 
ብኣትለታታ ባንዴራኣ ከተንበልብል ኣይከኣለትን። 
እዚ ኣብ ዝቕጽል ዓለምለኻዊ ውድድር ክመሓየሽ 
ንላቦ። ብዘይካ’ዚ፡ እዛ ጋንታ ልክዕ ውድድራ 

ምስ ወድአት ቁሩብ ሰዓታት ጸኒሓ 
ብዘይ ዕረፍቲ ብምምላሳ፡ ንኣትለታት 
ናብ ዘይተደልየ ሃልኪ ኣእትይዎም። 
እዚ’ውን፡ ኩነታት ውድድር ብዝግባእ 
ብምርዳእ ክመሓየሽ ይግባእ። 
  ስፖርታዊ ውድድር ብሪክስ 

2024፡ 89 ሃገራት ይሳተፋኦ ኣለዋ። 
ኣብ 29 ውድድራት ከኣ፡ ኣስታት 
ሓሙሽተ ሽሕ ስፖርታውያን 
ይወዳደሩ ከምዘለዉ፡ ኣብቲ ቦታ 
ትርከብ ጋዜጠኛ ዳናይት ተስፋዝጊ 
ሓቢራ።

ናይ ቅድድም ብሽክለታ ስልጠና ይወሃብ ኣሎናይ ቅድድም ብሽክለታ ስልጠና ይወሃብ ኣሎሃገራዊ ፈደረሽን ቅድድም ብሽክለታ 
ኤርትራ፡ ምስ ዓለማዊ ማሕበር ቅድድም 
ብሽክለታ ዓለም ብምትሕብባር፡ ካብ ትማሊ 
17 ሰነ ጀሚሩ ናይ ካልኣይ ደረጃ ናይ 
ኣሰልጣንነት ስልጠና ኣብ ኣስመራ ይህብ 
ኣሎ።
  ኣብዚ ስልጠና፡ ካብ መላእ ሃገር ዝመጽኡ 

ሓንቲ ጓል ኣንስተይቲ እትርከቦም 16 
ኣሰልጠንቲ ይሳተፉ ኣለዉ። ኣብ መኽፈቲ 

እቲ ስልጠና፡ ዋና-ጸሓፊ ናይ’ቲ ፈደረሽን 
ኣቶ ምስግና ሃይለ ኣብ ዘስመዖ ቃል፡ እቲ 
መደብ መቐጸልታ ናይቲ በብእዋኑ ዓቕሚ 
ኣሰልጠንቲ ክብ ንምባል ክወሃብ ዝጸንሐ 
መደባት ምዃኑ ገሊጹ። ሰልጠንቲ ንዝወሃብ 
ዘሎ ትምህርቲ ብግቡእ ብምክትታል 
ብደረጃ ሃገር ኣብ ሞያ ምስልጣን ዓይነታዊ 

ለውጢ ንምምጻእ ኣብ ዝካየድ ዕማም 
ኣበርክቶኦም ከዕዝዙ ድማ ኣዘኻኺሩ።
  እዚ ንሓሙሽተ መዓልታት ዝቕጽል 

ትምህርቲ፡ ብክኢላ ስልጠና ዓለማዊ ማሕበር 
ቅድድም ብሽክለታ (U.C.I) ኣየርላንዳዊ 
ሚስተር ብርያን ኑጀንት ብክልሰ-ሓሳብን 
ግብራዊ መደባትን ተሰንዩ እዩ ክወሃብ። 

ንእዋናዊ ኣገባባት ስልጠና፡ 
ንኣገዳስነት ድሕነት ኣብ 
እዋን ውድድር፡ ንጥዕናን ስነ-
ፍልጠታዊ መጽናዕትን (Health 
& Physiology)፡ ንኣምራት ብቕዓት 
ተወዳደርቲ (Principles of condition-
ing)፡ ንትንታነን ቁጽጽርን ፍጻመታት፡ 

ንተግባራዊ ግምገማ (Practical Assess-
ment) ንውድድርን ካልእን ከተኵር 
ምዃኑ ከኣ፡ ህዝባዊ ርክባት ኮሚሽን ባህልን 
ስፖርትን ሓቢሩ።

ዓበይቲ ክለባት ንሳይሞንስ ይሃድናዓበይቲ ክለባት ንሳይሞንስ ይሃድና

ማን ዩናይትድ፡ ኣርሰናልን ባየር ሙኒክን፡ 
ኣብ ልዕሊ መንእሰይ ተጻዋታይ ፒኤስጂ 
ዣቪ ሳይሞንስ ተገዳስነት ኣርእየን ምህላወን 
ተሓቢሩ።
  ዝሓለፈ ወቕተ ስፖርት ብልቓሕ ምስ 

ኣርቢ ሌፕዚግ ዝተጻወተ ሳይሞንስ፡ 
ኣብዛ ጋንታ ሰሓቢ ምንቅስቓስ 
ከምዘርኣየ ይትንተን። እዛ ጋንታ፡ 
ራብዐይቲ ኮይና ብምውዳእ ንዓመተ-
ስፖርት 2024-25 ኣብ ሻምፕዮንስ 
ሊግ ዘእትዋ ትኬት ክትቆርጽ’ውን 
ሓጊዙዋ እዩ። 
  እዛ ብማርኮ ሮስ እትዕለም ጋንታ፡ 

ዋላ’ኳ ከተፈርሞ ድሌት እንተሃለዋ፡ ገንዘባዊ 
ዓቕሚ ከምዘይብላ ግና ይግለጽ። ብመንጽሩ፡ 
ወናኒቱ ዝኾነት ፒኤስጂ ዳግማይ ናብ 
መሳርዓ ክትመልሶ ባህጊ ዘለዋ ኣይትመስልን። 

እንተኾነ፡ ዓላሚኣ ሉዊስ ኤርኒከ ኣድናቒ 
እዚ ሆላንዳዊ ብምዃኑ፡ ዛጊት ክትሸጦ ድያ 
ክትሕዞ ኣይወሰነትን ዘላ። 
  እዚ ይዅን እምበር፡ ኣገልግሎቱ ዝበሃጋ 

ዓበይቲ ክለባት ዩናይትድ፡ ኣርሰናልን ሙኒክን 
ከፈርማኦ ድሌት ኣሕዲረን ኣለዋ። እንተላይ 
ማን ሲቲ ተገዲሳትሉ ምህላዋ፡ ጋዜጣ ቢቢሲ 
ተረድእ። 
  ኣብ ዋንጫ ኤውሮጳ 2024 ዝርከብ 

ወዲ 21 ዓመት ሳይሞንስ፡ ኣብታ ንፖላንድ 
2ብ1 ዝሰዓሩላ ናይ ሰንበት ቀዳመይቲ ናይ 
ምድብ ጸወታኦም፡ ካብ ፈለማ ተሰሊፉ እዩ። 
ሓደ ካብቶም ተስፋ ዘለዎም ኤውሮጳውያን 
ተጻወትቲ ምዃኑ ዝእመነሉ ዣቪ፡ ድሕሪ 
ውድድር ብዛዕባ መጻኢኡ ከፍልጥ ትጽቢት 
ይግበር።

እንታይከ ይበሃል ኣሎ?እንታይከ ይበሃል ኣሎ?
* ሊቨርፑል፡ ንፈረንሳዊ ተኸላኻላይ ለኒ 

ዮሮ ንምፍራም 50 ሚልዮን ዩሮ (42 
ሚልዮን ፓውንድ) ሒዛ ማዕጾ ክለብ 
ሊል እኳ እንተዃሕኰሐት፡ ሰማዒ እዝኒ 
ከምዝሰኣነት፡ ጋዜጣ ሙንዶ ዲፖርቲቮ 
ሓቢራ። 
* ማን ሲቲ፡ ንተኸላኻሊኣ ጃኦ ካንሴሎ 

ክትሸጦ እንተኾይና፡ ትሕቲ 25 ሚልዮን 
ፓውንድ ከምዘይትቕበል ኣፍሊጣ ክትብል፡ 
ጋዜጣ ዘ ሳን ሓቢራ።
  ነዚ ፖርቱጋላዊ ዝሓለፈ ዓመተ-ስፖርት 

ብልቓሕ ዘጻወተቶ ባርሴሎና፡ ብቐዋሚ 
ክትገዝኦ ድሌት ኣሕዲራ ምህላዋ ይሕበር።
* ሪያል ማድሪድ፡ ንምኵር ተጻዋታያ ዳኒ 

ካርቫላ ሓዲሽ ውዕል ክትቅርበሉ ተዳልያ 
ኣላ - ብመሰረት ጋዜጣ ፉትቦል እስጳኛ።
  ኣብ ዋንጫ ኤውሮጳ ዝርከብ እዚ 

ወዲ 32 ዓመት እስጳኛዊ ተኸላኻሊ፡ 
ኣብ ሰነ 2025 ዘብቅዕ ውዕል እዩ ዘለዎ። 
ካርቫሃል፡ ቀዳም ምሸት ንክሮኤሽያ 3ብ0 
ኣብ ዝሰዓሩሉ ጸወታ፡ ነታ ሳልሰይቲ ሸቶ 
ምምዝጋቡ ይዝከር።

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ሩስያን ቤላሩስን፡ ወተሃደራዊ ዝምድናአን ንኻልኦት ሃገራት ከምዘይጸሉ ይገልጻ
ሩስያን ቤላሩስን፡ ወተሃደራዊ 

ዝምድናአን ንኻልኦት ሃገራት 
ብኣሉታ ዝጸሉ ከምዘይኮነ ሓቢረን።
እዚ ዝተገልጸ፡ ክልቲአን ሃገራት 

ኣብ’ዚ እዋን’ዚ ዘካይዳኦ ዘለዋ 
ወተሃደራዊ ልምምድ - ካብ 
ሃገራት ምዕራብ ተቓውሞ ክመጽኦ 
ብምጅማሩ እዩ።

ሩስያን ቤላሩስን፡ ታክቲካዊ ኣጽዋር 
ዘጠቓለለ ልምምድ የካዪዳ ምህላወን 
ዝፍለጥ ኮይኑ፡ እቲ ስጒምቲ 
ወተሃደራዊ ዝምድናአን ንምሕያልን 
ግዳማዊ ተጻብኦታት ንምምካትን 
ዝዓለመ ምዃኑ እየን ኣገንዚበን።
እቲ ሓባራዊ ልምምድ፡ ኪዳን ሰሜን 

ኣትላንቲክ - ኔቶ ናብ ወሰናስን ዶባተን 

ዘካይዶ ዘሎ ምስፍሕፋሕ ንምብዳህ 
- ዕዙዝ ተራ ክህልዎ ምዃኑ ድማ 
ኣነጺረን።
ኣብ ጐረቤታን መሻርኽታን ዝኾነት 

ቤላሩስ ኑክለስያዊ ኣጽዋር ኣዋዲዳ 
እትርከብ ሩስያ፡ ኣቐዲማ ታክቲካዊ 
ኣጽዋር ዘጠቓለለ ናይ ቀዳማይ ገጽ 
ልምምድ ምክያዳ ይዝከር።

ቻይናን ኣውስትራልያን ቊጠባዊ ሽርክነት ንምምዕባል ተሰማሚዐን
ቀዳማይ ሚኒስተር ህዝባዊት ሪፓብሊክ 

ቻይና ሊ ቺያንግን ኣውስትራልያዊ 
መዘናኡ ኣንቶኒ ኣልባነዝን፡ ሃገራቶም 
ዝምድናአን ብምምሕያሽ ንግዳውን 
ቊጠባውን ሽርክነት ንምምዕባል ክሰርሓ 
ከምእተሰማምዑ ተገሊጹ።
ቻይናን ኣውስትራልያን ኣብ’ቲ ስምምዕ 

ዝበጽሓ፡ ቀዳማይ ሚኒስተር ኣልባነዝ 
ንቀዳማይ ሚኒስተር ሊ ኣብ ካንበራ ኣብ 
ዝርከብ ህንጻ ባይቶ ኣውስትራልያ ተቐቢሉ 
ድሕሪ ምዝርራቡ እዩ።
ቀዳማይ ሚኒስተር ሊ፡ ድሕሪ 7 ዓመታት 

ንፈለማ ግዜ ናብ ኣውስትራልያ ዘምረሐ 
በዓል-ስልጣን ኮይኑ፡ ቻይና ኣብ ዝሓለፈ 
እዋን - ነቢት፡ ከሰል፡ ስጋን ስገምን ኣብ 

ዘጠቓልል ዓበይቲ ሰደድ ኣውስትራልያ 
ኣንቢራቶ ዝጸንሐት ቀረጽ ድሕሪ ምልዓላ 
እዩ።
ቀዳማይ ሚኒስተር ኣልባነዝ ድሕሪ እቲ 

ዘተ ኣብ ዝሃቦ ጋዜጣዊ መግለጺ፡ ብኩነታት 
ዞባ ፓስፊክን ኲናት ሩስያን ዩክሬንን 
እውን ከምእተዘራረቡ ገሊጹ።
“ፍልልያት ኣለና። ስለዚ’ዩ ድማ ግሉጽ 

ዝርርብ ኣዝዩ ኣገዳሲ ዝኸውን” ዝበለ 
ኣልባነዝ፡ ኣውስትራልያ - ሰላማዊ፡ ርጉእን 
ብልጽግና ዘለዎን ዞባን ዓለምን ንምፍጣር 
ከምእትጣበቕ ኣገንዚቡ።

ቀዳማይ ሚኒስተር ሊ ብወገኑ፡ ግሉጽ፡ 
ዓሚቚን ውጽኢታውን ዘተ ብምክያድ 
ኣብ ስምምዕ ከምዝበጽሑ ገሊጹ። 
ቀዳማይ ሚኒስተር ሊ ኣብ ኣውስትራልያ 

ዝቕጽሎ ዘሎ ናይ 4 መዓልታት ዑደት፡ 
ኣካል ናይ’ቲ ክልቲአን ሃገራት ፍልልያተን 
ንምጽባብ ከካዪደኦ ዝጸንሓ ዲፕሎማስያዊ 
ርክባት ምዃኑ ይግለጽ።
ምትፍናን ቻይናን ኣውስትራልያን፡ 

ድሕሪ’ቲ ኣውስትራልያ ምስ ኣመሪካን 
ብሪጣንያን ዝኣተወቶ ኣንጻር ቻይና ዝቐንዐ 
ጸጥታዊ ልፍንቲ እዩ ዝያዳ ከሪሩ ጸኒሑ።

ቀ/ሚ እስራኤል፡ ታክቲካዊ ምቊራጽ ተዂሲ ተቓዊሙቀዳማይ ሚኒስተር እስራኤል በንያሚን 
ናታንያሁ፡ ናብ ወሽመጥ ቓዛ ሰብኣዊ 
ረድኤት ንምብጻሕ መዓልታዊ ታክቲካዊ 
ምቊራጽ ተዂሲ ክውሰድ ብሚኒስትሪ 
ምክልኻል ሃገሩ ንዝወጽአ ኣዋጅ 
ከምእተቓወሞ ተሓቢሩ።
ሚኒስትሪ ምክልኻል እስራኤል፡ ኣብ 

ዝሓለፈ መዓልታት ካብ ዶብ ከረም 
ሻሎም ናብ ሳላሕ ኣልዲንን ሰሜናዊ ክፋል 
እቲ ወሽመጥን ዝኸይድ ከባቢ፡ መዓልታዊ 
ናይ ሰዓታት ምቊራጽ ተዂሲ ክትግበር 
ምዃኑ ኣፍሊጡ ነይሩ።
ሓደ እስራኤላዊ በዓል-ስልጣን 

ንኣገልግሎት ዜና ሮይተርስ ኣብ ዝሃቦ 

መግለጺ፡ “እቲ ቀዳማይ ሚኒስተር፡ ን11 
ሰዓታት ሰብኣዊ ዕረፍቲ ከምዝተገብረ 
ዝገልጽ ጸብጻባት ምስ ሰምዐ፡ ናብ ጸሓፊ 
ወተሃደራዊ ጉዳያት እታ ሃገር - እዚ 
ተቐባልነት ከምዘይብሉ ብንጹር ገሊጹሉ” 
ክብል ሓቢሩ።
ናታንያሁ፡ ናብ ቓዛ ዝኣቱ ሰብኣዊ ሓገዛት 

ጠንቂ ፖለቲካዊ ወጥሪ ከይከውን ዘለዎ 
ስግኣት ዘጉልሕ ጸብጻባት ከምዝበጽሖ - 
ኣብ ዝሃቦ ናይ ተቓውሞ መልሲ ገሊጹ። 
ኣህጉራውያን ትካላት፡ ብዛዕባ’ቲ ኣብ 

ቓዛ እናዓበየ ዝኸይድ ዘሎ ሰብኣዊ 
ቅልውላውን ተኸሲቱ ዘሎ ጥምየትን 

ከጠንቅቓኦ ምጽንሐን እውን ይፍለጥ።
እዚ ኣብ ሞንጎ ናታንያሁን ሚኒስትሪ 

ምክልኻል እስራኤልን ተፈጢሩ ዘሎ 
ዘይምስምማዕ፡ መቐጸልታ ናይ’ቲ ኣብ 
መንጎ ኣባላት እቲ ልፍንታዊ መንግስቲን 
ሰራዊትን ብጉዳይ መጥቃዕቲ ቓዛ 
ተፈጢሩ ዘሎ ተኸታታሊ ግጭታት 
ምዃኑ እዩ ዝንገር።
ኣብ ዝሓለፈ ሰሙን፡ ማእከላይ መርገጺ 

ዘለዎ ኣባል ወተሃደራዊ ካቢነ ጀነራል ቤኒ 
ጋንትዝ፡ ናታንያሁ - ኣብ ቓዛ ኣድማዒ 
ስትራተጂ ይኽተል ከምዘየለ ብምኽሳስ፡ 
ብፍቓዱ መዝነቱ ከምዝሓደገ ይዝከር።

‘ጅኒም’፡ ንሽበራዊ መጥቃዕቲ ቡርኪና-ፋሶ ሓላፍነት ወሲድሉ
ምስ ኣል-ቃዒዳ ምትእስሳር ከምዘለዎ 

ዝተገልጸ ዕጡቕ ጉጅለ ‘ጅኒም’፡ ነቲ ብ11 
ሰነ ኣብ ቡርኪና-ፋሶ ምስ ኒጀር ኣብ ዝዳወብ 
ከባቢ ዝተፈጸመ ሽበራዊ መጥቃዕቲ - 
ምሉእ ሓላፍነት ከምዝወሰደሉ ሳይት 
ዝተባህለ ጒጅለ ስለያ ኣመሪካ ገሊጹ።
ሳይት ንመግለጺ ጅኒም ብምጥቃስ፡ 

ኣብ’ቲ ቅድሚ ሸውዓተ መዓልታት 
ኣብ ወተሃደራዊ መዓስከር ዝተፈጸመ 
መጥቃዕቲ፡ 107 ወተሃደራት ቡርኪና ፋሶ 
ከምእተቐትሉ ሓቢሩ።
እቲ መጥቃዕቲ፡ ቅድሚ ሕጂ ንሰራዊት 

እታ ምዕራብ ኣፍሪቃዊት ሃገር ካብ 
ዘጋጠሞ መጥቃዕቲታት እቲ ዝኸፍአ 
ምዃኑ ተገሊጹ።
ኣብ’ዚ ሕጂ እዋን ካብ 50 ክሳብ 60 

ሚእታዊት መሬት ቡርኪናፋሶ ካብ ቁጽጽር 
መንግስቲ ወጻኢ ምዃኑ ዘነጽሩ ጸብጻባት፡ 
መንግስቲ ነቲ መሬት ንምምላስ ጻዕሪታት 
የካዪድ ከምዘሎን ምስ ሩስያ ወተሃደራዊ 
ሽርክነት ከምዝፈጠረን የረድኡ።
ኣብ ቡርኪናፋሶ፡ ኣብ ዝሓለፈ ዓሰርተ 

ዓመታት - ዕጡቓት ጉጅለታት ብኣሽሓት 
ዝቚጸሩ ሰባት ቀቲሎም ልዕሊ ክልተ 

ሚልዮን ካብ ቤት-ንብረቶም ከምዘመዛበሉ 
ይሕበር።
ኣብ መወዳእታ 2023፡ ኣብ መላእ 

ቡርኪናፋሶ ኣብ ዝርከባ 36 ዝተኸርደና 
ከተማታት - ኣስታት ክልተ ሚልዮን 
ሰላማዊ ህዝቢተዓጽዩ ምንባሩ ዝዝከር እዩ።
ኣብ ቡርኪናፋሶን ማሊን ዝተወሰኑ 

ቦታታት ተቖጻጺሮም ዝርከቡ ዕጡቓት 
ጉጅለታት፡ ነተን ሃገራት ከም መዋፈሪ 
ተጠቒሞም ንሃገራት ደቡባዊ ገማግም 
ባሕሪ ዒላማ ይገብሩ ብምህላዎም፡ እቲ 
ናዕቢ ንጸጥታ መላእ ዞባ ሳሕል ኣብ ሓደጋ 
የውድቖ ከምዘሎ ይግለጽ።

ኢራንን ፓኪስታንን፡ ንግዳዊ ሽርክነት ንምምስራት ተረዳዲአን
ግዝያዊ ፕረዚደንት ኢራን መሓመድ 

ሞክበርን ቀዳማይ ሚኒስተር ፓኪስታን 
ሸህባዝ ሸሪፍን፡ ሃገራቶም ክልተኣዊ 
ንግዳዊ ሽርክነት ክምስርታ ኣብ ስምምዕ 
ከምዝበጽሑ ተሓቢሩ።
ክልቲኦም መራሕቲ ኣብ’ቲ ስምምዕ 

ዝበጽሑ፡ ዝሓለፈ ሰንበት - ኣብ ክልተኣዊ 
ዝምድናታት ከምኡ’ውን ኣብ ዞባዊ 
ጉዳያትን ኩነታት ቓዛን ኣብ ዝገበርዎ ናይ 
ቴሌፎን ዝርርብ እዩ።
ኣብ ቀረባ እዋን ዓመታዊ ክልተኣዊ 

ንግዲ ናብ 10 ቢልዮን ዶላር ንምዕባይ 
ዝተረዳድኡ እቶም መራሕቲ፡ ኢራንን 
ፓኪስታንን ኣብ ቁጠባውን ንግዳውን 
ምትሕብባር ዝረኣዩ ዕንቅፋታት 
ብቕልጡፍ ንምእላይ ጻዕርታት ክገብራ 
ከምዘድሊ - ግዝያዊ ፕረዚደንት ኢራን 
ኣገንዚቡ።
ንሱ ወሲኹ፡ ኢራን ንፓኪስታን ከም 

ስትራተጂያዊት መሓዛኣን መሻርኽታን 
ከምእትርእያ ብምጥቃስ፡ ኢራን ኣብ 
ኩሉ መዳያት ርክባተን ንምምሕያሽ ዘለዋ 

ተወፋይነት ኣረጋጊጹሉ።
ቀዳማይ ሚኒስተር ፓኪስታን ብወገኑ፡ 

ሃገሩ ምስ ኢራን ዘለዋ ዝምድናታት 
ብፍላይ ድማ ነቲ ተወጢኑ ዘሎ ሸቶ 
ንግድን ቁጠባን ዝያዳ ንምድልዳል ዘለዋ 
ድልውነት ከምዘረጋገጸሉ ተሓቢሩ።
ቀዳማይ ሚኒስተር ሸሪፍ ብተወሳኺ፡ 

ኣብ’ቲ ን28 ሰነ ክካየድ ተመዲቡ ዘሎ 
ፕረዚደንታዊ ምርጫ ኢራን - ዓወት 
ከምእተመነየሉ እቲ መግለጺ ወሲኹ 
ገሊጹ።

